
www.ippmedia.com

TZS.43,000,000
EZRA  MAURUS  KASANGA

27 / 04 / 2022

YANGA YAONYESHA RAMANI YA USHINDI UK.24MICHEZO MAONI, KATUNI UK.6

Alhamisi Aprili 28, 2022  Tanzania 1,000/- Kenya 100/-

Adaiwa kumuua 
baba baada ya

kumfuma na mke

UKURASA 3

UKURASA  3

ISSN 0856 • Na. 0580929

UKURASA  2

UKURASA  3

• TMDA yasema zinaua, zinaongoza kuuzwa 
madukani … Endelea Ukurasa. 2 

LEO 
RAMADHANI26

Jafo: Kero  
Muungano 
kutatuliwa 
kwa vikao

Madudu ripoti CAG  

Askari wa Bunge wakiwa wamebeba jeneza lenye mwili wa aliyekuwa Mbunge wa Viti Maalumu Mkoa wa Rukwa, Irene Ndyam-

Watumiaji dawa nguvu 
za kiume holela hatarini

‘NYERERE HAKUKATAA 
DAMU YA MZUNGU’

ADAIWA KUMCHOMA
MTOTO KISA TAMBI 

KATIKA gazeti letu la Jumatatu 
Aprili 25, 2022, tuliandika habari 
yenye kichwa cha maneno 
‘Mwalimu Nyerere alikataa ku-
wekewa damu ya mzungu’.  

JESHI la Polisi mkoani Simiyu, 
linamshikilia mkazi  wa Kidinda 
wilayani  Bariadi,  Mwamba 
Thomas (37)  kwa tuhuma za kum-
choma na maji ya moto mwanawe 
wa kiume mwenye umri wa miaka 
minne.

TMDA yaonya matumizi 
ya dawa nguvu za kiume 

Na Sanula Athanas, MBEYA

MAMLAKA ya Dawa na Vifaa Tiba 
(TMDA), imeonya kuwa watumiaji wa 
dawa za kuongeza nguvu za kiume 
pasi na maelekezo ya wataalamu wa 
afya, wako hatarini kupoteza maisha 
kutokana na dawa hizo kuwa na sifa ya 
kupanua mishipa ya damu.

Vilevile, imebanisha kuwa kwa sasa 
dawa hizo zinaongoza kununuliwa zai-
di kwenye maduka makubwa ya dawa 
nchini.

Tahadhari hiyo ilitolewa jana na 
Mkurugenzi Mkuu wa TMDA, Dk. 
Adam Fimbo, alipotoa ufafanuzi 
kuhusu matumizi ya dawa hizo wakati 
wa semina kwa wahariri wa habari 
iliyoandaliwa na mamlaka hiyo mjini 
hapa jana.

Alisema kuwa ufuatiliaji wao ume-
baini dawa hizo kwa sasa zinaongoza 
kwa kununuliwa zaidi kwenye maduka 
makubwa ya dawa nchini, akionya 
kuwa zinapaswa kutumika kwa maele-
kezo ya daktari tu na sio vinginevyo.

Mkurugenzi Mkuu huyo alisema 
dawa hizo zinapaswa kutumiwa na 
mtu aliyethibitika kitaalamu kuto-

jimudu kwenye tendo la ndoa, lakini 
matumizi yake, kikiwamo kiwango cha 
dozi, lazima yaidhinishwe na daktari.

“Watu wanakufa kwenye nyumba za 
kulala wageni kutokana na matumizi 
holela ya dawa hizi. Ufutiliaji wetu 
kwenye maduka ya dawa umeonye-
sha dawa hizi sasa zinaongoza kwa 
kununuliwa zaidi nchini. Zitumike kwa 
ushauri wa daktari tu,” alisisitiza.

USULI NA MADHARA
Akizungumzia historia ya matumizi 

ya dawa hizo, Dk. Fimbo alisema: 
“Kuna dawa kwa ajili ya wagonjwa 
wa presha zilionekana kwamba moja 
ya ‘side effects’ (madhara) yake ni 
kuongeza nguvu za kiume.

“Kwa hiyo, baadhi ya wazalishaji wa 
dawa walitumia nafasi hiyo kutengen-
eza za dawa hizo za kuongeza nguvu za 
kiume. Shida ya hizi dawa ni kwamba 
zinasababisha kupanuka kwa mishipa 
ya damu. Mishipa ya damu iliyoko 
kichwani ikipanuka, mtu anakufa.”

UFAFANUZI 
KITAALAMU

Awali, akiwasilisha mada kuhusu 

udhibiti wa bidhaa za tumbaku,
 Kaimu Mkurugenzi wa Udhibiti wa 

Dawa, Dk. Yonah Mwalwisi, alisema 
dawa zinazotumika kutibu tatizo hilo 
zipo kwenye kundi linaloitwa phos-
phodiesterase type 5 (PDE5) inhibitors 
ambazo husababisha mzunguko wa 
damu kuwa mzuri ndani ya mishipa ya 
uume.

“Mifano ya dawa hizi ni; Sildenafil, 
Tadalafil, Vardenafil and Avanafil; na 
kati ya dawa hizi nne, tatu zimesajiliwa 
na TMDA na zina majina tofauti tofauti; 
mfano SILDENAFIL (EVOKE, ERECTO, 
ZWAGRA, SILMET, NJOI na VIAGRA), 
TADALAFIL (SAHEAL AND CIALIS) na 
VARDENAFIL (LEVITRA),” alisema.

Dk. Mwalwisi alisisitiza kuwa 
matumizi ya dawa hizo yanapaswa ku-
fanywa na watu waliothibitika kuwa na 
tatizo hilo na lazima yaidhinishwe na 
daktari na siyo vinginevyo.

Akifafanua zaidi kuhusu angalizo 
lake hilo, Kaimu Mkurugenzo huyo 
alisema dawa hizo zinapaswa kutole-
wa kulingana na vigezo mbalimbali 
vinavyozingatiwa kitabibu, akibainisha 
kuwa zipo dawa za Mg 25, Mg 50 na 
hata Mg 100.

‘Mwalimu Nyerere 
hakukataa kuwekewa 
damu ya mzungu’

KATIKA gazeti letu la Jumatatu Aprili 25, 2022, tu-
liandika habari yenye kichwa cha maneno ‘Mwalimu 
Nyerere alikataa kuwekewa damu ya mzungu’.  

Habari hiyo ilikuwa ikimnukuu aliyekuwa Katibu 
Muhtasi wake, Anna Mwansasu katika kumbukizi ya 
miaka 100 ya kuzaliwa kwa hayati Nyerere. 

Hata hivyo, kichwa hicho cha habari kimemfad-
haisha Mwansasu, licha ya maudhui kuwa sahihi kwa 
kuwa alikuwa akiongea kwa utani. 

Tunaomba radhi kwa usumbufu wowote ulioji-
tokeza.

Mhariri

Madudu ripoti ya CAG 
yamwibua Kinana

Na Mwandishi Wetu, ARUSHA  

MAKAMU Mwenyekiti wa Chama Cha mapinduzi 
(CCM) Tanzania Bara,  Abdulrahman Kinana, ameishauri 
serikali kuchukua hatua dhidi ya watumishi wa serikali 
waliotajwa kwenye ripoti ya Mdhibiti na Mkaguzi Mkuu 
wa Hesabu za Serikali (CAG) Akizungumza jana kwenye 
mkutano wa ndani wa chama hicho mjini hapa, Kinana 
alisema wakati umefika kwa serikali kuchukua hatua 
kwa wahusika waliyotajwa. 

“Ripoti ile inaonyesha mambo ya ovyo. Si uzushi im-
efanywa kisayansi na kitaaluma imeandikwa. Wabunge 
wameijadili kwa ukali sana. Nadhani ingekuwa vyema 
hatua ziwe zinachukuliwa papo kwa papo ili watu wao-
gope kutumia vibaya fedha za umma,” alisema. 

Kinana ambaye alikuwa anahitimisha ziara yake ya 
mikoa minne kukagua uhai wa chama, alisema pamoja 
na kwamba hana mamlaka ya kutoa amri kwa serikali,  
atamwambia Rais Samia Suluhu Hassan  juu ya ushauri 
huo.

“Kwa nafasi yangu nazungumza kwa niaba ya mwe-
nyekiti wetu ambaye ni Rais kwamba wahusika wa-
chukuliwe hatua,” alisema na kusisitiza kuwa lazima 
kuwe na utaratibu wa kuwajibika mtu anapofanya kosa.

“Tujenge utamaduni wa kuwahi mtu akae pembeni 
apishe wengine. Si kuna wengi wana uwezo hawana 
kazi? Wakae  pembeni waje wengine.

“ Kila ripoti ya CAG inapotolewa tukianzia na hii wale 
wanaotajwa wajipime. Vyombo vya serikali vichukue 
hatua kwa yale yaliyotajwa mle (ndani ya ripoti ya CAG) 
ili fedha za wananchi zisichezewe,” alisisitiza.  

Kinana akiambata na Katibu wa Halmashauri Kuu 
ya Taifa (NEC) ya CCM Itikadi na Uenezi, Shaka Hamdu 
Shaka, alihitimisha ziara yake ya mikoa ya Pwani, Tanga, 
Kilimanjaro na Arusha kukagua uhai wa chama.

ALONGA MARIDHIANO
Katika hatua nyingine, Kinana aliwataka viongozi na 

wanachama wa CCM kuwa tayari kwa maridhiano ya ki-
siasa aliyoyaanzisha Rais Samia.

Akiwahutubia wanachama wa CCM kwenye ukumbi 
wa hoteli ya Mount Meru, Kinana alisema Rais amean-
zisha maridhiano kati ya CCM na vyama vyote vya siasa 
kwa hiyo ni muhimu aungwe mkono.

“Nawaomba wana CCM wenzangu kuwa tayari kufan-
ya maridhiano na vyama vya vya upinzani. Na wao pia 
nawaomba wawe tayari kufanya maridhiano na CCM na 
pamoja na serikali,” alisema.

Kinana alisema Rais Samia ameonyesha mfano wa 
mzuri na wa kuigwa kwa kuanzisha mchakato huo na 
amekutana na vyama na taasisi mbalimbali za kisiasa.

“Juzi hapa akiwa Marekani kwenye ziara,   alitaja 
mambo manne ambayo anayashughulikia ambayo ni 
mariadhiano, kuvumiliana, mabadiliko kwenye taasisi 
na kulijenga upya taifa,” alisema na kuongeza kuwa  
Tanzania ni nchi ya vyama vingi vya siasa, hivyo kuwapo 
kwa maridhiano ni jambo muhimu sana.

“Bila maridhiano ni vigumu kupata maendeleo.. kwe-
nye  ugomvi hakuna maendeleo,” alisisitiza.

Naibu Waziri wa 
Mambo ya Ndani 
ya Nchi, Jumanne 
Sagini, akionye-
sha mashine ya 
kielektroniki ya 
ukusanyaji wa 
maduhuli ya seri-
kali yatokanayo 
na makosa ya 
usalama bara-
barani, baada 
ya kuizindua ji-
jini Dodoma jana. 
Kushoto ni Katibu 
Mkuu wa Wizara 
hiyo, Christopher 
Kadio, wapili ni 
Inspekta Jenerali 
wa Polisi (IGP), 
Simon Sirro. PI-
CHA: MAMBO YA 
NDANI

Waliofanya uhalifu Chanika wadaiwa waliwahi kutumikia vifungo gerezani
Na Romana Mallya

KUNDI la watoto lililodaiwa kufanya  
uporaji na kujeruhi watu 23 usiku wa 
kuamkia Jumapili maeneo ya Chanika 
na Zingiziwa jijini Dar es Salaam, mion-
goni mwao waliwahi kufungwa gereza-
ni, imeelezwa.

Hayo yalibainishwa juzi na viongozi 
na wananchi wa kata hizo baada ya Ka-
manda wa Polisi Kanda Maalum ya Dar 
es Salaam, Jumanne Muliro, kwenda 
maeneo hayo na kufanya kikao maalum 
kujadili masuala ya kiusalama.

Mwenyekiti wa Mtaa wa Nguvu 
Mpya, Barnaba Mtumbuka, alisema vi-
jana hao walitekeleza tukio hilo wakiwa 
na silaha za jadi ambazo ni mapanga, 
visu, rungu na nondo.

Alisema wakati wanaendesha uvami-
zi huo inaonyesha wengi wao ni wenyeji 

kwa sababu walikuwa wanawatambua 
kwa majina baadhi ya wananchi walio-
waingilia kwenye nyumba zao.

Mwenyekiti wa wenyeviti wa kata ya 
Chanika,   Seif     Mwera, alisema baada 
ya tukio hilo wananchi wameelimika na 
kujua       umuhimu     wa ulinzi shiriki-
shi.

“Wizi huu umefanywa na vijana 
waliopewa msamaha ambao wame-
kaa gerezani. Walipotoka  wamerudi 
kwa mama zao wameona hawana cha 
kufanya na wamejiunga na baadhi ya 
wenyeji wakawapitisha na wengine. 
Wengine  si wenyeji Kata ya Chanika,” 
alisema.

Kamanda Muliro alisema mtu am-
baye anamjeruhi mtu maana yake ana-
taka kumpotezea maisha.

“Huyu si mtu wa huruma kupamba-
na naye inabidi usiwe na huduma kwa 
mujibu wa sharia. Wazazi mnanielewa, 

ndugu jamaa na marafiki mnanielewa, 
si mimi ni sheria,” alisema.

Alisema kitendo walichokifanya wa-
halifu hao ambao baadhi yake wanashi-
kiliwa na upepelezi unakwenda vizuri, 
kila aliyeshiriki atapambana na mkono 
wa sheria.

“Atapambana na mkono wa chuma 
wa serikali, nikisema mkono wa chuma 
kwa mujibu wa sheria nadhani mnan-
ielewa hatuna mzaha na suala la uhali-
fu, hatuna huruma na jambazi, tunam-
shughulikia kwa mujibu wa sheria.

“Kila mtu ana haki ya kuishi na ku-
fanya kazi, lakini kazi halali siyo kazi za 
kihalifu, Polisi Kanda Maalum ya Dar 
es Salaam hatukubaliana na hali hii na 
hatutaruhusu, ninawaonya, kama alivy-
osema mmoja hapa, kazi, usimamizi na 
malezi ya hawa vijana ukiamua kuingia 
kwenye kazi hii umeingia kwenye ha-
tari.”

Atuhumiwa 
kumchoma
mtoto kisa 
tambi 

Na Happy Severine,   
BARIADI 

JESHI la Polisi mkoani 
Simiyu, linamshikilia 
mkazi  wa Kidinda wilay-
ani  Bariadi,  Mwamba 
Thomas (37)  kwa tuhuma 
za kumchoma na maji 
ya moto mwanawe wa 
kiume mwenye umri wa 
miaka minne.

Kaimu Kamanda wa 
Polisi Mkoa wa Simiyu, 
Kamishna msaidizi (ACP) 
Shedrack Masija, alisema 
tukio hilo lilitokea Aprili 
22, mwaka huu, katika 
kijiji cha Kidinda. 

Alisema mtuhumiwa al-
imchoma mwanawe kwa 
maji ya moto kwa madai 
kwamba  aliiba tambi 
ambazo ziliandaliwa 
kwa ajili ya chakula cha 
mchana.

Masija alisema 
mtuhumiwa alimchoma 
mwanawe mikononi na 
sehemu mbalimbali za 
mwili baada ya kugundua 
kuwa alikula tambi hizo, 
hivyo kumsababishia ma-
jeraha sehemu za mwili 
wake.

Kamanda Masija alise-
ma mtoto huyo amela-
zwa Hospitali ya Wilaya 
ya Bariadi kwa ajili ya 
matibabu na kwamba 
afya yake inaendelea 
kuimarika

Alisema jeshi hilo 
linaendelea kumshikilia 
mtuhumiwa huyo mpaka 
uchunguzi utakapokami-
lika na kisha jalada lake 
litafikishwa Ofisi ya Taifa 
ya Mashtaka kwa hatua 
zaidi za  kisheria.

Mganga Mfawidhi 
Hospitali ya Wilaya ya 
Bariadi ya Somanda, Dk. 
Emmanuel Constantine, 
alithibitisha kupokea 
mtoto huyo na kusema 
amelazwa wodi ya 3D (ya 
watoto) na anaendelea 
vizuri.

Kaimu Mkurugenzi Mkuu wa Tigo, CPA Innocent Rwetabura (kushoto), akibadilishana nyaraka na  Mkurugenzi Mkuu wa PSSSF, CPA Hosea 
Kashimba baada ya kutiliana saini  mkataba kati ya MIC Tanzania PLC na Mfuko wa Hifadhi ya Jamii kwa Watumishi wa Umma (PSSSF), jijini Dar 
es Salaam jana, kwa nia ya kupanua wigo na kuharakisha  utoaji wa huduma ambapo sasa Tigo watahama Jengo la Derm Complex kwenda ofisi 
kubwa jengo la PSSSF. PICHA: MPIGAPICHA WETU

Adaiwa kumuua babaye baada ya kumkuta amelala na mkewe
Na Marco Maduhu,   SHINYANGA

JESHI la Polisi mkoani Shinyanga, linam-
shikilia  Mwandu Shija (32) mkazi wa Ndala 
Manispaa ya Shinyanga, kwa tuhuma za ku-
muua baba yake mzazi, Shija Robert (55), 
kwa madai ya kumfumania akiwa amelala na 
mke wake kitandani.

Kamanda wa Polisi Mkoa wa Shinyanga, 
George Kyando, alisema jana kuwa tukio hilo 
lilittokea juzi majira saa 8:00 usiku.

Kyando alisema kijana huyo aliporudi ny-
umbani, alimkuta baba yake akiwa amelala 
na mke wake na kuanza kumshambulia.

Alisema wakati kijana huyo akiendelea 
kumshambulia baba yake na kipande cha 

kuni sehemu mbalimbali za mwili wake, 
ndipo alipompiga sehemu mbaya na kusaba-
bisha mauaji. “Chanzo cha tukio hili ni wivu 
wa kimapenzi., baada ya marehemu kukut-
wa akiwa amelala kitanda kimoja na mke wa 
mtuhumiwa,” alisema Kyando.

“Mwili wa marehemu umefanyiwa uchun-
guzi na daktari na kuhifadhiwa katika Hospi-

tali ya Rufani ya Mkoa wa mkoani Shinyanga, 
ukisubiri kukabidhiwa kwa wanandugu kwa 
ajili ya maziko,” aliongeza. 

Kamanda Kyando pia alisema Jeshi la Poli-
si mkoani hapa linaendelea na uchunguzi wa 
tukio hilo na utakapokamilika mtuhumiwa 
atafikishwa mahakamani kwa hatua zaidi za 
kisheria.

Jafo: Kero za Muungano kutatuliwa kwa vikao
Na Gwamaka Alipipi, DODOMA

WAZIRI wa Nchi, Ofisi ya Maka-
mu wa Rais, Muungano na Mazin-
gira, Dk. Selemani Jafo, amesema 
ofisi yake itaendelea kuratibu utat-
uzi za changamoto zilizobaki na 
zitakazijitokeza katika utekelezaji 
wa masuala ya Muungano kupitia 
vikao.

Amesema vikao hivyo vitahusi-
sha kamati ya pamoja ya Serikali 
ya Jamhuri ya Muungano wa Tan-
zania (SMT) na Serikali ya Map-
induzi Zanzibar (SMZ), vikiwa-
husisha     mawaziri na makatibu 
wakuu.

Dk. Jafo aliyasema hayo jana 
bungeni wakati akiwasilisha 
makadirio ya mapato na matumizi 
ya Ofisi ya Makamu wa Rais, Muun-
gano na Mazingira kwa mwaka wa 
fedha 2022/23, huku akiliomba 
Bunge kuidhinisha Sh. bilioni 53.11 

kwa ajili ya matumizi ya shughuli 
mbalimbali.

Alisema pia kutakuwa na vikao 
vya kamati ndogo za fedha, uchu-
mi na biashara na Kamati ya She-
ria, Katiba na Utawala vitakavyo-
fanyika kulingana na mahitaji.

Vikao hivyo, alisema  vitarati-
biwa na Sekretarieti ya Kamati ya 
Pamoja ya Serikali ya Jamhuri ya 
Muungano wa Tanzania na Seri-
kali ya Mapinduzi Zanzibar.

“Serikali zote mbili zina nia ya 
dhati na thabiti katika kuhakiki-
sha kuwa, changamoto za muun-
gano zilizopo na zitakazojitokeza 
zinashughulikiwa kwa ushirikiano 
mkubwa kwa lengo la kuendelea 
kuuenzi, kuulinda na kuudumisha 
muungano wetu.

“Hivyo, wananchi waendelee 
kuwa na imani na serikali za pan-
de mbili za muungano kwamba 
changamoto zilizobakia na am-

bazo kimsingi ziko katika hatua 
mbalimbali za kupatiwa ufumbuzi 
zitakamilishwa” alisema.

Alisema kwa mwaka 2022/23, 
ofisi yake itaendelea na uratibu 
wa masuala yasiyo ya muungano 
kupitia vikao vya ushirikiano vya 
wizara, idara na taasisi za SJMT 
na SMZ zisizo za muungano zenye 
majukumu yanayoshabihiana.

Jafo alisema kwa mwaka 
2022/23, pia ofisi yake itaendelea 
kutoa elimu ya Muungano kwa 
umma kwa makundi tofauti ya 
kijamii kupitia njia mabalimbali 
ikiwamo kupitia redio, runinga, 
magazeti, jarida la Ofisi ya Maka-
mu wa Rais na mitandao ya kijamii 
kwa lengo la kuuenzi, kuulinda na 
kuudumisha Muungano.

“Kwa mwaka 2022/23, ofisi 
itaendelea kuratibu utekelezaji 
wa masuala 22 ya muungano kwa 
mujibu wa Katiba ya Jamhuri ya 

Muungano wa Tanzania ya mwaka 
1977, Ibara ya 4(3),” alisisitiza.

Aidha, Jafo alisema Ofisi ya 
Makamu wa Rais inakabiliwa na 
changamoto mbalimbali ziki-
wamo kuendelea kuwapo kwa 
hoja za Muungano ambazo hazija-
patiwa ufumbuzi.

Changamoto nyingine ni ku-
totekelezwa kikamilifu kwa mfu-
mo wa kitaasisi wa usimamizi wa 
mazingira katika ngazi ya sekta 
na mamlaka za serikali za mitaa, 
pamoja idadi kubwa ya Watan-
zania kutoufahamu historia ya 
Muungano.

Alisema katika kukabiliana na 
changamoto hizi, ofisi yake im-
echukua hatua mbalimbali iki-
wamo kuandaa andiko la historia 
ya muungano litakalotumika kue-
limisha umma kuhusu faida za 
muungano kiuchumi, kijamii na 
kisiasa.

MAONI & UCHAMBUZI

NI habari njema kuwa Kikosi  Kazi cha Rais Samia Suluhu Hassan, kin-
achofanyia kazi masuala ya demokrasia ya vyama vingi vya siasa , kime-
anza kupokea maoni na mapendekezo ya wadau.

Ofisi ya Naibu Msajili wa Vyama vya Siasa nchini, amewatangazia  wa-
nanchi na taasisi mbalimbali kwenda kwenye mikutano ya hadhara na 
ya ndani kuwasilisha maoni yao.

Maoni yanalenga  katiba, uchaguzi, mfumo wa maridhiano ili kudum-
isha haki, amani, utulivu,  umoja wa kitaifa, ushiriki wa wanawake na 
makundi maalum katika siasa na demokrasia ya vyama vingi vya siasa.

Mengine ni elimu ya uraia, rushwa na maadili katika siasa na uch-
aguzi, ruzuku ya serikali kwa vyama vya siasa, uhusiano wa siasa na ma-
wasiliano kwa umma.

Katika tangazo hilo wametaja eneo la mkutano huo kuwa ni ukumbi 
wa Adam Sapi wa ofisi ndogo ya Bunge mkoani Dar es Salaam na kikosi 
kinaanza kukutana na wadau kupokea maoni na mapendekezo yao.

Wadau wakiwamo  Kituo cha Sheria na Haki za Binadamu (LHRC), Juk-
waa la Katiba ( JUKATA) na Baraza la Habari Tanzania (MCT) ni miongoni 
mwa wanaotajwa.

Wengine ni pamoja na   Baraza Kuu la Waislam Tanzania (BAKWATA), 
la Maaskofu Katoliki Tanzania (TEC), Kanisa la Sabato Tanzania, Jumuiya 
ya Wanafunzi Taasisi za Elimu ya Juu Tanzania (TAHLISO) na wengine 
wengi.Wakati kikosi kazi hiki kinakwenda kuanza jukumu hilo, Watan-
zania hawajasahau kazi iliyofanywa na Tume ya Mabadiliko ya Katiba 
iliyoongozwa na Jaji Joseph Warioba, ambayo iliwafikia wananchi mbal-
imbali kupokea maoni yao na kuandaa rasmu ya katiba.

Andiko hilo lilifikishwa  kwenye Bunge la Katiba, lakini mchakato 
haukuwaletea katiba mpya,  huku kundi moja likisusia licha ya baadaye 
ilipatikana Katiba Inayopendekezwa ambayo baadhi ya watu waliifanan-
isha na kivuli cha  katiba ya mwaka 1977 inayotumika leo.

Ni ushauri wetu kwa kikosi kazi kuwafikia wadau wote ili kujua  kile 
wanachokitaka. Tukumbuke wakati wa Jaji Warioba walifanya mikutano 
na wananchi vijijini ambao walieleza wanataka katiba ibebe nini kwa 
kuwa ndiyo muongozo wa maisha ya Watanzania.

Pamoja na kukutana na baadhi za taasisi zikiwamo za kidini  tunashau-
ri  kuhakikisha wananchi wengi wanafikiwa ili maoni au mapendekezo 
yatakayofikishwa kwa Rais Samia, yawe yamekibeba kile Watanzania 
wanachotaka kifanyike ili kuwa na uwanja sawa kudumisha demokrasia, 
kuleta maendeleo ya uchumi ya raia na taifa.

Ni ushauri wetu kwa kikosi kutengeneza mfumo wa kupokea maoni 
kwa mtandao ili kuwe na uwanja mpana  wa watu wengi zaidi kutoa 
maoni yao, ili wanapokuja kuandika ripoti isheheni mawazo na maoni 
ya wengi. Tunaamini kuwa kwa kutumia teknolojia kazi ya kuchukua 
maoni itakuwa siyo ya gharama kubwa kwa vile wakati mwingine, ha-
kutakuwa na ulazima wa kusafiri kwenda maeneo mbalimbali kwa  vile 
itawezesha kuwafikia wananchi wengi zaidi ambao wataeleza kile wana-
choona kinafaa kwa njia ya  kielektroniki.

Kuwapo kwa watu wengi na maoni mengi kutaondoa hisia kuwa wa-
jumbe walikwenda kukusanya maoni wakiwa na ripoti au majibu wali-
yotayarisha kabla.

Tunaamini  ushirikishwaji  mkubwa wa sauti za umma ipasavyo  kile 
kitakachofikishwa kwa Rais na baadaye kufanyiwa maamuzi kitakuwa 
na tija kwa maisha ya kila Mtanzania.

Katka dunia ya sasa yenye ukuaji wa demokrasia watu wana hiari ya 
kuchagua wanachoona kinawafaa, lakini ni wakati ambao kuna vyama 
vingi ambavyo ni uamuzi binafsi kuwa mfuasi wa chama fulani na kwa 
kuwa moja ya kazi ya kikosi hicho ni kuangalia demokrasia ya vyama 
vingi ni muhimu wakafanya kazi yao kwa misingi ya haki na weledi na 
kuepuka kutaka kuwaridhisha watawala.

Tunaamini wakipata sauti sahihi na za wengi watamfikishia Rais 
ujumbe wenye uhalisia  ili kuwezesha kufanya maamuzi, kwa kuwa 
ndani yake kuna mambo makubwa na magumu kama la katiba mpya, 
ambalo Rais wa Awamu ya Nne, Jakaya Kikwete, alilianzisha lakini  hali-
jafanikiwa.

Wazazi kuweni makini na watoto kwa Iddi ijayo

 Muungwana Lazima Nilonge

ZIMEBAKI siku chache 
sana, waumini wa dini ya 
Kiislam nchini Tanzania, 
waungane wa wenzao du-
nia nzima kuadhimisha 
Sikukuu ya Idd El Fitri, 
ikiwa ni maadhimisho ya 
kumaliza mfungo mtukufu 
wa Ramadhani.Kwanza, 
tunawapongez sana.

Nchini Tanzania kama 
zilivyo sikukuu nyingine, 
huwa na shamrashara ny-
ingi, wananchi huadhimi-
sha kwa njia mbalimbali.

Kuna wanaobaki tu ma-
jumbani mwao na familia 
zao, lakini wapo wanaoen-
da kutembelea ndugu na 
jamaa. Hapa nchini, maa-
dhimisho ya sikukuu kar-
ibuzote hufanana. 

Hata hivyo, kwa miaka 
ya karibuni kumezuka 
tabia ya baadhi ya wazazi 
kuwaacha watoto wao 
kutoka majumbani na 
kwenda kutembea kwa ajili 
ya kusherehkea sikukuu, 
wenyewe husema ‘wanak-
wenda kwenye sikukuu.’

Mara nyingi watoto maji-
rani kuanzia miaka umro 
miwili hadi 10, wanaocheza 
pamoja hujikusanya na 
kuondoka pamoja majum-
bani mwao, kwenda sehe-
mu mbalimbali kwa ajili ya 
kusherehekea sikukuu.

Wakati mwingine hao 
wote huongozwa na mtoto 
wa miaka 15, ambaye yeye 
ndiye mlinzi wa wengine. 
kwa sababu akili yake 
inaonekana imeanza ku-
komaa.

Huyo anawaongoza ili 
wasizozane, kugombana 
na wakati mwingine kazi 
yake kubwa ni kuwavusha 
barabara.

Kuna wakati mpango 
unaanikiwa, pia wakati 

mwingine inafeli. Ni kwam-
ba inategemea wanakwen-
da wapi na kufanya nini.

Tumeshuhudia kuna 
wakati watoto hao wa-
nashawishiana kwenda 
kwenye muziki, ambao ni 
maarufu kama ‘disko toto’.

Hiyo ni hatari sana, kwa 
sababu wakati mwingine 
watoto wanaenda kuingia 
kwenye kumbi, ambazo zi-
meezekwa juu.

Kumbi hizo ni maalum 
kwa wakubwa tu, lakini 
watoto wanatakiwa hata 
kama wanakwenda ku-
jiburudisha kwenye ‘disko 
toto’, lakini zinatakiwa 
ziwe za wazi.

Sehemu zao zinatakiwa 
ziwe kama zile za michezo 
ya watoto kama kuendesha 
farasi, bembea na buruda-
ni zingine huwa tunaona 
ni za wazi, labda pembeni 
kunakuwa na vizuizi kama 
vile ukuta, ili waingie na 
viingilio. Kutokana na hilo 
disko linatakiwa liwe hata 
kwenye viwanja vya mpira, 
kwa sababu juu ni wazi. 

Miaka 14 iliyopita, Ok-
toba 2008, watoto 19 we-
nye umri kati ya miaka 12 
mpaka 17 walifariki mkoa-
ni Tabora kwenye ukumbi 
baada ya kutokea mkanya-
gano.

Ni ‘disko toto’ lililoan-
daliwa kwa sherehe za si-
kukuu kama hii, mbali na 
hao kufariki, wengine wali-
jeruhiwa na kulazwa, kwa 
mujibu wa polisi ilitokana 
na kukosa hewa wakiwa 
ndani, hivyo baada ya kuta-
ka kutoka nje kwa pamoja, 
walianza kukanyagana.

Siyo lazima mpaka mak-
amanda wa polisi waanze 
kutoa tahadhari kwa waza-
zi. Usalama wa mtoto zaido 

uko kwa mzazi mwenyewe.
Wazazi wanatakiwa 

wawe na watoto wao, bada-
la ya kuwaachia madada 
wa kazi kutembea nao, 
huku wao wakiwa wamek-
wenda kwenye starehe zao 
zingine.

Na wala hawawabani, 
kinachotakiwa ni ku-
wachukua mchana na 
kuwapeleka wenyewe 
sehemua ambazo wa-
zazi wataona watoto zao 
watafurahi, hata kama 
kwenye ‘disko’ toto, lakini 
iwe sehemu salama. 

Halafu ukiingia usiku 
wanawarudisha nyumbani 
na wao wanaondoka kwe-
nye kwenye starehe za ki-
kubwa. 

Hiyo itawaepusha wa-
toto kwenda sehemu am-
bazo si salama.

Kuna baadhi ya watoto 
kuanzia miaka 15 hadi 17, 
hawa nao wamekuwa na 
tabia za kwenda sehemu 
mbalimbali hatarishi.

Mfano ni kwenye jiji la 
Dar es Salaam, huwav wa-
nakodisha magari ambayo 
hufanya vibweka barabara-
ni, wakihatarisha usalama 
wao na watumiaji wengine. 

Huko kwenye fukwe 
wanakoenda  nako ni 
matatizo matupu. Wana-
fanya vitu ambavyo si tu 
havina maadili, pia baadhi 
wanajilazimisha kuoge-
lea wakati ndiyo mara ya 
kwanza wanaiona bahari, 
hivyo wanahatarisha pia 
usalama wao.

Hawa watoto wakubwa 
kidogo wanatakiwa kuo-
nywa, kutadharishwa na 
kuelezwa athari za kitaka-
chotokea watapotoroka 
majumbani na kwenda 
huko.

Na Adam 
Fungamwango

Irene alivyoagwa kwa vilio, simanzi bungeni
Na Gwamaka Alipipi, DODOMA

SIMANZI, majonzi jana vilitawala katika 
viwanja vya Bunge jijini Dodoma wakati wa 
kuaga mwili wa Mbunge wa Viti Maalum 
(CCM), Irene Ndyamkama, aliyefariki dunia 
Jumapili katika Hospitali ya Tumbi, Kibaha 
mkoani Pwani.

Shughuli ya kuaga kwa mwili wa Irene 
ziliongozwa na Makamu wa Rais, Dk. Philip 
Mpango, na kuhudhuriwa na viongozi mbal-
imbali wa serikali, wabunge na wa kidini.

Mbunge huyo alifariki dunia katika Hos-
pitali ya Tumbi, Kibaha mkoani Pwani, 
baada ya kuugua ghafla  akiwa safarini kue-
lekea Dar es Salaam.

Mwili wake ulifikishwa katika viwanja 
vya Bunge saa 5:10 asubuhi na kufanyiwa 
ibada iliyoongozwa na Mchungaji wa Kani-
sa la Kiinjili la Kilutheri Tanzania (KKKT), 
Elikana Gonda. Akizungumza wakati wa 
ibada ya kuaga mwili, Dk. Mpango aliwa-
taka wabunge wanawake kuiga mfano wa 
Irene wa kuwa mzalendo na Taifa lake.

Dk. Mpango alisema: Wabunge wa-
nawake muige tabia nzuri ya Irene. Hata sisi 
viongozi tunajambo la kujifunza la uzalen-
do kwa Taifa. Kila mtu akaige mfano wa 
Irene aliokuwa nao wa kuwa mzalendo kwa 
Taifa, kuwajali wengine.” Waziri Mkuu, Kas-
sim Majaliwa, alisema: “Enzi za uhai wake 
Irene alikuwa akipita kwetu (mawaziri) 
kutueleza changamoto za Mkoa wa Rukwa. 
Tuna kazi ya kumuenzi na kuendeleza yale 
aliyoyaacha.”

Spika wa Bunge, Dk. Tulia Ackson, alise-
ma: “Irene aliishi na watu vizuri, alieshimu 
kila mtu, alikuwa na upendo, heshima, ali-
kuwa mtu wa kumsalimia kila mtu.”

Mwakilishi wa wabunge wanawake 
(TWPG), Agness Hokololo, alisema Irene ali-

kuwa mcheshi, mchangamfu, kwamba kifo 
chake kimeacha pengo. Mwakilishi kutoka 
Kambi ya Walio Wachache bungeni, Sophia 
Mwakagenda, alisema: “Tumefanya kazi na 
Irene kwa mwaka mmoja na nusu kabla ya 
kurudi CCM. Alikuwa anachipukia katika 
siasa. Alikuwa mbunge aliyepigania maen-
deleo ya eneo lake.”

Mwenyekiti wa Kamati ya Bunge ya Ku-
dumu ya Viwanda, Biashara na Mazingira, 
David   Kihenzile, alisema: “Siku ya Juma-
mosi tulikwenda Dar es Salaam kwa ndege 
kutembelea viwanda lakini Irene hatukuon-
gozana naye, aliondoka na gari. Sisi tuliwahi 
kufika. Kesho yake tunajiandaa kurudi Do-
doma tukapata taarifa kwamba Irene am-
etangulia mbele ya haki.”

WASIFU WA MAREHEMU
Akisoma wasifu wa marehemu, Mbunge 

wa Viti Maalum (CCM), Mwantumu Zodo 
alisema Irene alizaliwa Oktoba 15, 1987 ka-
tika Hospitali ya Aga Khan jijini Dar es Sa-
laam.

Alisema mwaka 1992 hadi 1999, Irene ali-
soma Shule ya Msingi Bunge jijini Dar es Sa-
laam, mwaka 2001 hadi 2005 alisoma Shule 
ya Sekondari Igolest nchini Uganda.

Zodo alisema mwaka 2005 Irene alihit-
imu masomo ya Kompyuta ngazi ya cheti 
katika Chuo Kikuu cha Dar es Salaam 
(UDSM),  mwaka  2006 hadi 2007 alihitimu 
kidato cha sita nchini Uganda.

Mwaka 2008 hadi 2011 Irene alisomea 
Shahada ya Utawala na Usimamizi wa Bi-
ashara nchini Marekani na mwaka 2014 
hadi anafariki alikuwa mwanachama wa 
CCM, Mbunge wa Viti Maalum na Mjumbe 
wa Kamati ya Bunge ya Viwanda, Biashara 
na Mazingira. Irene anatarajiwa kuzikwa ke-
sho mkoani Rukwa

Wenye mabasi watishia kusitisha huduma
Na Romana Mallya

CHAMA cha Wamiliki wa Mabasi (TA-
BOA) kimetishia muda siyo mrefu kama 
hakutakuwa na mabadiliko ya kupanda 
kwa nauli, abiria watashuhudia mabasi 
yakiegeshwa.

Katibu Mkuu wa TABOA, Joseph Priscus, 
alitoa kauli hiyo katika mjadala uli-
oendeshwa na kurushwa na Kituo cha Tele-
visheni cha EATV uliokutanisha wadau wa 
usafiri kujadili kupanda kwa nauli vyombo 
vya moto. Pristus alisema wao wanashauri 
nauli zipandishwe, lakini ziwe rafiki  kwa 
mlaji kwa maana muda siyo mrefu abiria 
watakosa huduma kwa sababu wameleme-
wa na madeni ambayo hawawezi kuyalipa.

“Madeni ya matairi hatuwezi kulipa, 
wasambazaji wetu wakitukatia huduma 
kuna basi litakuja stendi bila matairi? 
Kuna basi litakwenda safari bila mafuta?” 
alihoji na kuendelea: “Sababu kubwa za 
bei za nauli zipande ni mbili, moja ya muda 
mrefu ongezeko la gharama za mtaji bei ya 
gari na daladala, gari imepanda kwa zaidi 
ya asilimia 100, gharama za uendeshaji, 
matairi yamekuwa yakipanda kidogo ki-
dogo. “Sababu ya pili ni suala la kupanda 
mafuta tulikuwa tukinunua kwa Sh. 1,900 
hadi 2,000,   petroli imefika hadi Sh/ 
2,900, tunajua tunabeba watu wa kawaida, 
lakini hatuna namna ni vitu vilivyo juu ya 
uwezo wetu ili tuendelee kutoa huduma 
hatuna namna.’    Hoja ya kupandisha 
nauli iliungwa mkono pia na msemaji wa 
Chama cha Wafanyakazi Madereva Tanza-
nia (TADWU), Stanley Kilave, ambao nao 
wamelalamikia gharama za uendeshaji ni 
kubwa. Kilave alitoa mfano kwa daladala 

za masafa ya mjini ambapo kwa gharama 
za  sasa wanajikuta kuanzia asubuhi mpaka 
jioni wanaweka mafuta ya Sh. 160,000 na 
kazi inayofanyika ni ya Sh. 250,000 hivyo 
fedha yote inaishia barabarani kutokana 
na gharama wanazobeba.

Hata hivyo, Mwenyekiti wa CHAKUA, 
Hassan Mchanjama, alisema msisitizo wao 
ni nauli zibaki kama zilivyo kwa sababu 
hata zilizopo bado hazijafikia bei elekezi.

“Muda mwingi abiria tunachajiwa chini 
ya hapo, watumie bei elekezi iliyopo sasa 
ambayo kimsingi wananchi wengi hawai-
jui,” alisema. Mchanjama alisema ni kweli 
mafuta yamepanda na kufafanua kuwa 
sekta ya usafirishaji ndiyo mama, hivyo isi-
chukuliwe tu kwamba kwa sababu ghara-
ma nyingine zimepanda basi nauli nazo 
zipandishwe. Alifafanua baadhi ya watoa 
huduma wanalifanya suala hilo kisiasa 
zaidi ya uhalisia hasa kwa kuangalia hoja 
wanazitoa.

“Utaratibu wa usafirishaji lazima ul-
ete ukokotoaji unaoleta ukweli kwamba 
mtu anapata hasara, ukiangalia kwa sasa 
hali halisi iliyopo sokoni hata ukienda 
stendi mbalimbali kama wakijibana vizuri 
wasingepiga kelele za gharama,” alifafan-
ua. Kaimu Mtendaji wa LATRA-CCC, Leo 
Ngowi, alisema baada ya kuona mafuta 
yamepanda na wamiliki wamewasilisha 
kwao hoja ya nauli zipande walifanya 
utafiti mdogo wa kufuatilia kimtandao 
mafuta yanauzwa shilingi ngapi. Alisema 
walijiridhisha walau wanaweza kujua bei 
ya mafuta inayouzwa popote nchini na pia 
waliangalia uhalisia wa maisha kwa kuon-
gea na wadau na wakabaini nauli zilizopo 
sasa zinakidhi mahitaji.

Uzinduzi Royal Tour 
kufunika Arusha leo
Na Cynthia Mwilolezi, ARUSHA 

ZAIDI ya watu 5,000 waki-
wamo viongozi wa serikali 
Tanzania na Zanzibar, wa-
natarajia kushiriki uzinduzi 
wa filamu maarufu ya Royal 
Tour utakaofanyika leo  kwe-
nye Ukumbi wa Kimataifa wa 
Mikutano Arusha (AICC). 

Akizungumza jana jijini 
hapa, Mkuu wa Mkoa Arusha, 
John Mongela, aliwaomba 
wananchi kujitokeza leo saa 
12:00 asubuhi kumpokea Rais 
Samia Hassan Suluhu ata-
kayekuwa mgeni rasmi katika 
uzinduzi huo.

Pia  aliomba viongozi wote 
watakaoshiriki uzinduzi huo 
aliwaomba wafike saa 5:00 
asubuhi Hoteli ya Mount Meru 

kuegesha magari yao na ku-
panda usafiri wa pamoja hadi 
AICC.

“Hapa tunaweka utaratibu 
huu ili wawahi ukumbini na 
wote wawe wamefika eneo 
la matukio saa nane kamili 
mchana kwa sababu Rais Sa-
mia akishaingia ukumbini 
hataruhusiwa mtu kuingia 
AICC,”alisema

Mongella,     alisema wa-
nanchi watakaojitokeza 
kushuhudia uzinduzi huo 
AICC   wameandaliwa eneo 
maalum la kukaa lenye uwezo  
wa kubeba watu zaidi ya 
6000.

“Hapa nawaomba wa-
nanchi mjitokeze luka kush-
uhudia tukio hilo, ambalo 

tunaandika historia ya nchi 
yetu na kila mtu   atapata pa 
kukaa bila shida, wala msion-
gope kuja ni tukio la kila mwa-
nanchi bila ubaguzi wa aina 
yoyote,”alisema.

Aliomba pia sekta binafsi 
kujiandaa vyema kwenye 
kampuni zao kwa ajili ya 
kupokea wageni kwani baada 
ya uzinduzi huo wanatarajia 
kupokea watalii wengi.

Mongella, alisema Rais ame-
fungua milango na kinacho-
takiwa sekta binafsi kujipanga  
katika kuimarisha huduma 
zao.

Naye   Kamanda wa Polisi 
Mkoa wa Arusha Justine 
Masejo, alisema Jeshi la Polisi 
limejiimarisha ili kuhakikisha 

usalama unakuwepo zaidi ya 
siku zote.

Filamu hiyo ilizinduliwa 
Aprili 18 New York ,Aprili 
21   mwaka huu, Los Angeles 
nchini Marekani na leo  mkoa-
ni Arusha, kisha Mei 7 Zanziba 
na Mei 8 Dar es Salaam.

Waandaaji wa Filamu hiyo, 
Peter Greenberg na timu yake 
ya Royal Tour na ilirushwa na 
vituo vya Televisheni 350 na 
wameweka kwenye Applica-
tions za Amazon Prime na 
Apple TV Plus ikiwa na lengo 
la kutangaza   na kuifungua 
nchi kwa ajili ya kuwezesha 
upatikanaji wa watalii na 
wawekezaji ili kukuza uchumi 
wa nchi.

Marufuku ya kutoishi na watoto kisiwani yapaza sauti za wazazi
Na Richard Makore, MWANZA

MARUFUKU iliyotolewa mwa-
ka juzi na uongozi wa kisiwa cha 
Kome wilayani Sengerema Mkoa 
wa Mwanza kuwazuia wazazi 
kutoishi na watoto wao imelala-
mikiwa na wakazi hao.

Zaidi  ya wakazi 3,000 katika 
kisiwa hicho walipigwa maru-
fuku  na serikali kuishi na watoto 
wao maeneo hayo, kutokana ku-
kosekana kwa huduma muhimu 
za kijamii na uwapo wa mamba.

Katika mahojiano maalum na 
Nipashe yaliyofanyika juzi kwa 
njia ya simu, Mwenyekiti wa 
Mwalo wa wavuvi wa Mchangani 
kisiwani humo, Revocatus Chu-
wa, alisema mpaka sasa hawafa-
hamu watoto hao watakuwa wa 
aina gani kutokana na kuishi nao 
mbali katika malezi.

Chuwa alikiri kuwa eneo hilo 
halina huduma muhimu kama 
shule, afya na hawana kituo cha 
polisi kilicho karibu yao.

“Tunaishi kama wanyama na 

nina hakika tutazalisha kizazi 
kibaya kwa sababu wazazi ha-
waruhusi kuishi na watoto, ki-
tendo ambacho ninakiona kama 
kitavuruga maisha ya watoto,” 
alisema. Alibainisha kuwa baadhi 
ya wazazi wanalazimika kutafuta 
wafanyakazi na kuwapangia ny-
umba wilayani Sengerema au ji-
jini Mwanza ili wawasaidie kukaa 
na watoto hao.

Alisema kwa wale ambao ha-
wamudu kufanya hivyo, wanala-
zima kuwapeleka watoto wao 

kwa majirani au ndugu yeyote na 
wao kurudi kisiwani humo kuen-
delea na shughuli za uvuvi.

“Hatuna huduma muhimu za 
kijamii ila Serikali inakusanya 
mapato yake kila mwezi, kila mtu 
aliyejenga kibanda cha kuishi 
analazimika kukilipia kati ya Sh. 
3, 000 hadi 6,000 na kwa mwalo 
mzima kuna vibanda zaidi ya 6, 
000, tumekuwa tukiwaona wa-
tumishi wa serikali wanakuja 
kukusanya mapato yatokanayo 
na samaki,” alisema Chuwa.

Mkurugenzi wa Halmashauri 
ya Wilaya ya Sengerema, Julius 
Mulongo, anathibitisha kukoseka-
na kwa huduma muhimu katika 
eneo hilo, lakini anaeleza ,haja-
pata taarifa rasmi za kimaandishi 
kutoka viongozi wa eneo hilo ili 
wazifanyie kazi.

Eneo hilo ambalo zinafanyika 
shughuli za uvuvi, wakazi wake 
wanachangia mapato ya Hal-
mashauri ya Sengerema  yanay-
ofikia Sh. milioni   15   kwa kila 
mwezi.

TANESCO yajipanga 
kuongeza transfoma  
kubwa za dharura
Na Christina Haule, MOROGORO

SHIRIKA la  Umeme Tanzania 
(TANESCO), Maharage Chande, 
amesema wanajipanga kuwa na 
transfoma kubwa moja au mbili 
zaidi za akiba kwenye kituo ki-
kuu Dodoma ili kusaidia kutoa 
msaada kwenye mikoa mingine   
litapotokea tatizo la kuharibika au 
kuungua kama ilivyotokea mkoani 
Morogoro.
Chande alitoa kauli hiyo jana 

mkoani Morogoro alipotembelea 
kituo cha kupokea, kupooza na 
kusambaza umeme cha Msamvu 
wakati ufungaji wa transfoma 
mpya yenye thamani ya Sh. bilioni 
2 ukiendelea baada ya trasfoma 
iliyokuwapo awali kuungua mape-
ma Aprili mwaka huu.
Alisema ameshazungumza  na 

Kaimu Meneja wa Mkoa, Kahitwa 
Bishaija kuhusu, kuongeza trans-
foma zingine kwa sababu kwa 
sasa Kituo cha Zuzu Dodoma 
baada ya kuondolewa kwa trans-
foma hiyo waliyoichukua na kui-
peleka Morogoro hakuna  
nyingine iliyobaki na kwamba lita-
potokea tatizo kwingine itakuwa 
ni shida.
Aidha, alisema wanajipanga 

kuanza kufanya tathmini ya 
gharama za transfoma zilizohar-
ibika kimatengenezo ili wazifanyie 
maamuzi kama wanunue mpya 
au wazifanyie marekebisho kwa 
sababu ya uwapo wa transfoma 
kubwa nyingi zilizoharibika iki-
wamo aina ya 20MVA na 6MVA 
kwenye vituo vyao mbalimbali 
nchini.
Hata hivyo, alisema  wame-

shaanza mazungumzo na Korea 
ili kutafuta vifaa vya kurekebisha 
mitambo na kazi kufanyika kwa 
ufanisi zaidi.
Pia alisema walifanya tathmini 

ya ukuaji wa mahitaji ya umeme 
kwa kila mkoa na kwamba kwa 
miaka mitano ijayo zitahitajika 
ziada ya megawatt 1,000 kwa 
mikoa yote na kwamba wana 
mpango wa kuongeza kituo  
kingine mwaka huu mkoani Mo-
rogoro kwa kuwa  ni mkubwa 
na una matumizi makubwa kwa 
uzalishaji wa chakula na mazao ya 
mengine. Daktari kutoka hospitali ya wilaya ya Tarime akihudumia watoto wakati wa maadhimisho ya Siku ya Malaria yaliyofanyika 

katika viwanja vya Sekondari ya Igwe juzi chini ya udhamini wa Barrick North Mara. PICHA: MPIGAPICHA WETU

Mtandao wataka wanawake wasaidiwe 
kutatuliwa vikwazo vinavyowakabili

Na Romana Mallya

WANAFUNZI wa Shule ya 
Msingi AgaKhan jijini Dar es 
Salaam, wamepatiwa elimu ya 
malaria na Kampuni ya Bima ya 
Jubilee Health Insurance kwa 
lengo la kuwawezesha watoto 
hao kujilinda pamoja na familia 
zao dhidi ya ugonjwa huo.

Meneja wa kampuni hiyo 
anayehusika na Huduma kwa 
Wateja, Veronica Nyange akizun-
gumza na waandishi wa habari 
shuleni hapo jana jijini Dar es Sa-
laam ikiwa ni Siku ya maadhim-
isho ya Malaria Duniani, alisema 
wameamua kutoa elimu kwa wa-
nafunzi ili waweze kujilinda na 

mbu wanaoeneza ugonjwa huo.
Alisema wanawaelekeza njia 

za kujilinda wao na familia zao 
dhidi ya ugonjwa huo na ku-
waelekeza tiba zake.

  “Hatutaishia hapa tutakwen-
da maeneo mbalimbali kutoa 
elimu ya Malaria ili jamii iweze 
kufahamu njia zipi wanapaswa 
kuzichukua kujilinda na ugonjwa 
huu. Leo tunawapatia wanafunzi 
vifaa vya kujikinga na mbu”, 
alisema. 

Mwalimu Mkuu wa Shule ya 
Awali na Msingi AgaKhan, Blan-
dina Duwe alisema wamekuwa 
wakiwaeleza mara kwa mara 
wanafunzi athari za kuumwa na 
mbu aenezae malaria.

“Mara nyingi watoto 
hasa nyakati za mchana 
wanapong’atwa na mbu hutaka 
kujua amekang’atwa na mbu 
je, ana Malaria, maswali kama 
haya yanapokuja kwetu huwa 
tunawaelimisha kwamba yupo 
mbu maalum ambaye anaam-
bukiza Malaria na tunawaeleza 
ili mtu awe nayo hupitia dalili 
mbalimbali na atakapopimwa 
na mtaalam wa afya   atathibiti-
sha kuwa ana malaria au la  
na kupewa tiba muafaka,” alise-
ma.

Pia alisema huwaelimisha 
matumizi ya vyandarua, kusafi-
sha mazingira yao ya nyumbani 
ili kutokomeza mazalia  ya mbu 

na wadudu wengineo.
Pia alisema kwa upande wa 

Shule kila mara wamekuwa wak-
inyunyiza dawa kwa lengo la 
kukabiliana na wadudu wa aina 
zote wakiwamo mbu.

Mwanafunzi wa darasa la tano 
shuleni hapo, Giana Rwanyakato,  
alisema anafahamu kuwa malar-
ia inaenezwa na mbu hivyo aki-
wa nyumbani familia huakikisha 
inafunga madirisha na milango 
na hutumia chandarua ili kujie-
pusha kung’atwa na mbu.

“Ujumbe wangu kwa leo iki-
wa ni siku ya Malaria duniani, 
familia zichukue hatua kusafi-
sha mazingira kwa sababu mtu 
aking’ata na mbu   anaweza ku-

pata Malaria, mkiwa nyumbani 
fungeni madirisha na milango 
na mnunue chandarua na  
dawa za kuangamiza mbu,” alise-
ma.

Daktari Romana Malikusema 
ambaye anashirikiana na Kam-
puni ya Jubilee kutoa elimu hiyo 
alisema ugonjwa wa Malaria 
mpaka sasa ni tishio unaua kwa 
haraka endapo matibabu stahiki 
hayatafanyika.

Alisema kwa kushirikiana na 
timu ya Jubilee Insurance wame-
fika shuleni hapo kutoa elimu 
kwa wanafunzi kwa sababu  
wanaamini kila mwanafunzi  
ana ndoto zake na anataka kuzi-
fikia. 

Wanafunzi wapewa elimu dhidi ya malaria

Na Mwandishi Wetu , 
PEMBA

W
ANAMTANDAO 
wa kuibua 
changamoto zi-
nazowakabili wa-

nawake kisiwani Pemba (citi-
zen briged) wamesema iwapo 
changamoto walizoziibua 
zitatatuliwa, wanaamini ita-
saidia sana kuamsha ari kwa 
wanawake kuombea nafasi za 
uongozi ifikapo 2025.

Wanamtandao hao wal-
isema wanawake wamekuwa 
wakikabiliwa na changamoto 
mbalimbali ndani ya jamii zao 
ambazo husababisha muda 
mwingi kuzifikiria  na kukosa 
uwezo wa kufikiri namna gani 
wanaweza kuingia katika uon-
gozi. Wakizungumza wakati 
wa mkutano wa kuwasilisha 
ripoti ya miezi mitatu  huko 

Chake Chake, wanamtandao 
hao walisema,= changamoto 
ya ukosefu wa maji safi na 
salama, huduma ya umeme, 
vituo vya afya, vyeti vya kuzal-
iwa, ukosefu wa vyoo mashu-
leni na hali ngumu za maisha, 
ndizo zinazowakamisha wa-
nawake kugombea nafasi za 
uongozi.

Mmoja wa wanamtandao 
hao, Hamad Omar Khamis ku-
toka Wilaya ya Wete, alisema 
kwa miezi mitatu walifani-
kiwa kwenda kwenye shehia 
za Mchangamdogo, Kojani na 
Pembeni, ambapo waligun-
dua familia zinazoishi mazin-
gira magumu na kushindwa 
hata kumiliki sare za shule za 
watoto wao.

“Tulipita baadhi ya shehia 
na kuibua changamoto na 
tulizifikisha taasisi husika, 
hivyo tunaziomba taasisi hizo 

kuchukua hatua za haraka ili 
kumsaidia mwanamke aweze 
kushiriki katika nafasi za uon-
gozi,” alisema.

“Changamoto zipo nyingi 
na tayari tumeshazifikisha 
Serikalini, hivyo tunaomba 
zitatuliwe ili kumuondoshea 
mwanamke kikwazo cha ku-
tokugombea,”  aliongeza.

Maryam Hemed Said wa 
Wilaya ya Micheweni, alisema 
kuwa walifanya kazi ya utetezi 
na kutoa ushauri katika she-
hia za Mihogoni na Shumba 
vyamboni, pamoja na kutoa 
mwamko kuhusu umuhimu 
wa demokrasia na uchaguzi, 
huku wakiendelea kuibua 
changamoto.

Alieleza kuwa kuwapo kwa 
taarifa zisizo sahihi kwenye 
vitambulisho vyao, ni jambo 
linalowakosesha haki zao 
za msingi ikiwmo mafao ya 

uzeeni.
Ali Abdalla Juma wa Wilaya 

ya Chake Chake, alisema  
miongoni mwa changamoto 
walizoziibua ni kuzurura ovyo 
kwa wanafunzi wanaokaa  
shule ya bweni ya Sekondari 
Madungu huku wanafunzi wa 
shule  ya Shamiani kuchelewa 
kwenda shuleni kupita kiasi.

Mkurugenzi wa PEGAO 
Pemba, Hafidh Abdi Said, 
alisema ushirikiano unahitaji-
ka katika kuendelea kuzifua-
tilia changamoto walizoziibua 
ili kuhakikisha zinapatiwa 
ufumbuzi unaofaa.

Mratibu wa mradi huo, 
Dina Juma Makota, aliwataka 
wanamtandao hao kuzifanyia 
kazi kwa pamoja changamoto 
hizo ili kuhakikisha wana-
muondoleaa vikwazo mwan-
amke aweze kugombea nafasi 
za uongozi.

Mkurugenzi wa Kituo cha Sheria na Haki za Binadamu (LHRC), Anna Henga akizungumza na waandishi wa habari 
jana, (hawapo pichani) alipotoa tamko la kituo hicho la kulaani jaribio la kutaka kukatwa mkono Mohamed 
Rajabu, mwenye ualbino. Kushoto ni Ofisa Programu Maduhu William na Mkurugenzi Ujengaji Uwezo na Uwajibi-
kaji Felista Mauya. PICHA: SABATO KASIKA

Tigo yajipanga 
kuhamia makao  
makuu mapya 
Na Mwandishi Wetu 

KAMPUNI ya  simu za mkononi ya 
Tigo imetia saini mkataba wa kupanga 
jengo la PSSSF Commecial Complex 
kwa lengo la kuziweka sehemu moja 
timu zilizounganishwa za Tigo na 
Zantel.

Kaimu Mkurugenzi Mkuu wa Tigo 
CPA, Innocent Rwetabura, alisema len-
go lingine ni kujenga mazingira bora 
yatakayochagiza umoja na ubunifu 
miongoni mwa wafanyakazi wao ili 
kwa pamoja kutengeneza bidhaa na 
kutoa huduma za hali ya juu kwa wa-
teja zaidi ya millioni 14 kote nchini.

“Tunatarajia kuhamia mwishoni wa 
mwaka huu. Ofisi hizi mpya zitaakisi 
utamaduni wa taasisi iliyounganishwa 
ya Tigo na Zantel, na tutajitahidi kui-
fanya iwe mahali pazuri pa kufanya 
kazi na kukuza vipipaji vya ndani,” 
alisema Rwetabura.

Alisema, makazi hayo mapya yana-
jumuisha vyumba vya mikutano vili-
vyowezeshwa na teknolojia na vituo 
vya kazi ambapo wafanyakazi wa Dar 
es Salaam na wa nje ua Dar es Sa-
laam na wadau mbalimbali wataweza 
kutimiza majukumu yao kikamilifu.

“Kampuni ya Tigo imekuwa mstari 
wa mbele katika kubuni bidhaa na 
huduma zinazowalenga mteja mmoja 
mmoja pamoja na wateja wa kampuni 
kubwa na madogo,” alisema. 

Alifafanua kuwa uhamishaji wa 
makao makuu ya Tigo Tanzania ku-
toka jengo la Derm Complex Kijitony-
ama hadi PSSSF Commercial Complex 
hakutaathiri utoaji wa hautaathiri 
utoaji wa huduma zao

“Niwashukuru tena wenyeji wetu 
PSSSF kwa kutupa ushirikiano wa 
hali ya juu na kuhakikisha zoezi hili 
linafanyika kwa weledi mkubwa. Kwa 
namna ya pekee nichukue fursa hii 
tena kumshukuru kwa dhati Mku-
rugenzi Mkuu wa PSSSF, CPA Hosea 
Kishimba, kwa kuwa nasi kila hatua 
na kuhakikisha tunafanikisha siku hii 
ya utiaji saini,” alisema.

 Rwetabura pia aliwashukuru ali-
washukuru wafanyakazi wa Tigo wali-
oshiriki kikamilifu katika mchakato 
wa utafutaji wa jengo hilo na wale 
wote walioshiriki katika hatua zote za 
kutayarisha mkataba huo.

Habari zote na Augusta Njoji 

Mkandarasi Stendi  ya Magufuli 
asamehewa kodi ununuzi vifaa

MBUNGE wa Nanyamba, 
Abdallah Chikota (CCM), 
ameomba serikali kutenga 
fedha za dharura kwa ajili ya  
kujenga angalau kilomita 70 
kwa kiwango cha lami bara-
bara ya Mtwara-Newala-Masa-
si hadi Songea kutokana na 
umuhimu wake  kiusalama.

Akiuliza swali la nyongeza 
bungeni, Chikota alisema ni 
vyema serikali ikafanya jiti-

hada za haraka za kuimari-
sha barabara hiyo ambayo ni 
muhimu katika suala zima la 
usalama.

“Naomba kujua ni lini 
Serikali itaanza ujenzi wa 
barabara ya ulinzi kutoka  
Mtwara-Newala-Masasi hadi 
Songea Kwa kiwango cha 
lami?”

Naibu Waziri wa Ujenzi na 
Uchukuzi, Godfrey Kasekenya 

akijibu maswali hayo, alisema 
barabara ya ulinzi ya kutoka 
Mtwara – Newala – Masasi 
hadi Songea yenye urefu wa 
kilometa 358, inaambaa na 
Mto Ruvuma. 

“Serikali kupitia Wakala 
wa Barabara Tanzania (TAN-
ROADS) kwa inaendelea 
kuifungua barabara hii kwa 
kiwango cha changarawe na 
ujenzi wa madaraja makubwa 

na madogo katika mito na 
mikondo ya maji inayokati-
sha barabara hii iliweze 
kupitika,”alisema.

Alisema kilometa 208 zime-
funguliwa na daraja kubwa la 
Mbangala (mita 120) mkataba 
wa ujenzi ulisainiwa 11 Aprili, 
2022 na baada ya kuifungua 
barabara yote Serikali itatafu-
ta fedha kwa ajili ya kuijenga 
kwa kiwango cha lami.

Chikota ataka lami barabara  Mtwara-Songea

S
ERIKALI imesema 
imeshatoa msa-
maha wa kodi kwa 
mkandarasi wa ujen-

zi wa Kituo Kikuu cha ma-
basi cha Magufuli mkoani 
Dar es Salaam kwa ajili ya 
ununuzi wa vifaa ili kukamil-
isha ujenzi huo ifikapo Juni 
mwaka 2022.

Naibu Waziri, Ofisi ya Rais, 
Tawala za Mikoa na Seri-
kali za Mitaa (TAMISEMI), 
Dk.Festo Dugange alitoa 
kauli hiyo jana bungeni al-
ipokuwa akijibu swali la 
Mbunge wa Kibamba (CCM), 
Issa Mtemvu.

Katika swali lake, Mbunge 
huyo alihoji ni lini ujenzi wa 
Kituo hicho utakamilika kwa 
asilimia 100 na serikali ina 
mkakati gani wa kuhakiki-
sha kituo hicho kinafanya 
kazi kama ilivyokusudiwa.

Akijibu swali hilo, 
Dk.Dugange alisema Kituo 
hicho kinachoendelea na 
ujenzi katika eneo la Mbezi 
Luiz kilianza ujenzi Januari, 
,mwaka 2019 kwa mkataba 
wa miezi 18,  hivyo ujenzi 
ulipaswa kukamilika Julai, 
2020.

“Mkandarasi aliongeze-
wa muda wa ujenzi hadi 

Juni, 2022 kutokana na 
kuchelewa kutolewa kwa 
msamaha wa kodi wa vifaa 
vya ukamilishaji wa ujenzi 
huo,”alisema.

Alibainisha kuwa hadi  
Machi, 2022 Sh. bilioni 53.09 
sawa na asilimia 94.73 ziliku-
wa zimelipwa kukamilisha 
ujenzi.

“Aidha,  Machi, mwaka 
2022 serikali imetoa msama-
ha wa kodi na sasa mkandar-
asi anaendelea na manunuzi 
ya vifaa ili kazi ya ujenzi ien-
delee na kukamilika ifikapo 
Juni, 2022,” alisema.

Naibu Waziri huyo alisema 

Wabunge wakisaini kitabu cha maombolezo cha aliyekuwa Mbunge wa Viti Maalum Mkoa wa Rukwa, Marehemu Irene Alex 
katika viwanja vya Bunge jijini Dodoma jana. PICHA: BUNGE

Uhaba watumishi waathiri huduma kituo cha afya
BUNGE limeelezwa kuwa 

Kituo cha Afya Nanyara mkoa-
ni Songwe tangu kijengwe ni 
miaka mine, lakini hakuna 
watumishi wa kutosha kutoa  
huduma za afya kwa wa-
nanchi.

Akiuliza swali bungeni, 

Mbunge wa Vwawa (CCM), 
Japhet Hasunga, alihoji 
mkakati wa serikali kupeleka 
wafanyakazi katika kituo hi-
cho.

Naibu Waziri wa Ofisi ya 
Rais, Tawala za Mikoa na 
Serikali za Mitaa, Dk.Festo 

Dugange, alisema mpango wa 
serikali ni kuhakikisha kituo 
kinakuwa na watumishi wa 
kutosha na watapelekwa ili 
kutoa huduma za afya.

Hivi karibuni, Serikali kupi-
tia Ofisi ya Rais, TAMISEMI, 
ilitangaza ajira zaidi ya 17,000 

zikiwemo za kada za mbalim-
bali za afya 7,612.

Hadi kufikia Aprili 25, mwa-
ka huu, maombi ya ajira yali-
yopekelewa kikamilifu kwa 
kada ya Afya ualimu ni 83,514 
kwa siku tano ikiwa ni wastani 
wa waombaji 16,703 kwa siku.

MBUNGE wa Viti Maalum, Esther 
Matiko, ametaka kujua sababu za 
Serikali kushindwa kukamilisha ujenzi 
wa soko la kimkakati la Kimataifa la 
Remagwe.

Akiuliza swali hilo bungeni jana, 
Matiko alisema soko hilo limeteleke-
zwa kwa takribani miaka 10 na kuhoji 
kwanini serikali haikutenga bajeti kila 
mwaka ili kukamilisha mradi huo.

“Mkoa wa Mara unazalisha mazao 
ya chakula na mifugo kulisha ndani 
ya nchi na kuuza nchi jirani ya Kenya 
lakini wakulima hawa wanauza 
kwa bei chee ni kwanini sasa seri-
kali isione umuhimu wa dharura wa 
kukamilisha soko hili la kimkakati 
ili kutatua tatizo la masoko kwa 
wakulima?”alihoji.

Akijibu maswali hayo, Naibu Wa-
ziri wa Viwanda na Biashara, Exaud 
Kigahe alisema  serikali inatambua 
umuhimu wa kuwa na masoko ya 
Kimataifa ya kimkakati kwa ajili ya 
kukuza biashara na mauzo nje ya 
nchi kwa maendeleo na ustawi wa 
wananchi wake.

“Serikali iliamua kuanzisha masoko 
ya kimkakati ya Kimataifa ikiwa ni 
pamoja na ujenzi wa soko la Remag-
we katika mpaka wa Sirari chini 
ya Mradi wa Uwekezaji wa Sekta 
ya Kilimo Wilayani yaani District 
Agricultural Sector Investment Pro-
ject (DASIP) uliokuwa unafadhiliwa 
na Benki ya Maendeleo ya Afrika 
(AfDB),”alisema.

Alisema serikali inaendelea kutafuta 
fedha ili kukamilisha soko hilo.

“Tumewaambia wenzetu katika 
Halmashauri kuanza kutenga fedha 
kidogo kidogo kwa ajili ya kujenga 
masoko haya, kwa anachokisema 
serikali imekuwa ikifanya na ku-
hakikisha masoko yanakamilika kama 
inavyotakiwa,”alisema.

Matiko ahoji 
ujenzi soko 
kutokamilika

kukamilika kwa kazi hizo kutafan-
ya kituo hicho kutoa huduma kwa 
wananchi kama ilivyokusudiwa.

Ujasiri wa kiuchumi
 anaoenda nao Rais Samia,

 wajibu aungwe mkono

MGANGA MFAWIDHI: 

Serikali inapokuja na orodha ya
mikakati kufuta mimba utotoni

AFYA

Na Yasmine Protace

M
IKAKATI inapoan-
zishwa na kusimam-
iwa vizuri katika se-
hemu husika, huwa 

daima inazaa matunda.
Hivi karibuni katika kikao kazi 

kati ya waandishi wa habari na 
wizara, Kaimu Mkuu wa Kitengo 
cha Mawasiliano Serikalini, Cath-
erine Sungura, ameainisha Sera 
ya Wizara ya Afya ya Mwaka 
2007, ikiwa na maudhui ya kisera 
na kwa afya ya jamii.

Anasema, kwa sasa kuna ma-
fanikio makubwa ikiwamo pro-
gramu za Mabusha, Malaria, HIV  
na Matende, akidokeza: “Sera ya 
Afya ya Mwaka 2007 tulikuwa 
tunasimamia tamko la  kisera lin-
alozungumzia kuboresha afya.”

Pia, anasema kumekuwapo 
maboresho makubwa, ikiwamo 
upatikanaji wa vifaa tiba na dawa, 
akiongeza kuwa wameshafani-
kiwa kuboresha miundombinu 
na upatikanaji madaktari bing-
wa, kuendana na maboresho   
makubwa ya sasa.

Lingine anallityaja ni mabore-
sho katika eneo la utalii, mat-
ibabu na kuwapo bima ya afya 
kwa wote. Hapo Catherine ana-
fafanua namna Dira ya Taifa ya 
Maendeleo ya Mwaka 2025, in-
ayoandaliwa sasa, inavyofafanua 
huduma za afya zinavyopaswa 
kuwa katika ngazi zote, kuanzia 
zahanati, vituo afya hadi hospi-
tali za wilaya.

Anasema, fedha zitokakanazo 
na Uvico zimesaidia kuboresha 
huduma nyinginezo hospital-
ini, zahanati na vituo vya afya, 
akirejea Mkakati wa Maendeleo 
ya Taifa wa Miaka Mitano, kwa 
hospitali za rufani kila mkoa, 
kunalengwa kuwapo huduma za 

mama zao, Kitengo cha Afya ya 
Uzazi, kikibebeshwa jukumu la 
kunusuru.

Anasema katika kutoa 
elimu kwa vijanam, wanashiriki-
ana na wadau ili waweze kuzi-
fikia rika za vijana wakijitambua 
pasipo kuwa mbali na mimba.

Pia, Catherine anataja mkakati 
mwingine unaagukia kupunguza 
vifo vitokanavyo na maambukizi 
ya Ukimwi kutoka kwa mama 
kwenda kwa mtoto, akidokeza 
kuwapo sheria muhimu zinazo-
angaza afya ya jamii kuanzishwa 
maabara na mfuko wa bima ya 
afya kwa wote.

Ofisa huyo wa afya, anasema 
katika kipindi cha mwaka mmo-
ja, wameweza kujitangaza na 
kuboresha huduma za matibabu 
kwa mteja, pia upatikanaji wa 
dawa.

Catherine wanawasisitiza 
watoa huduma za afya, wawe 
wafanisi katika kutoa huduma 
sahihi kwa wagonjwa wanaofi-
ka kupata matibabu, akiamini 
unapoendana na uwezeshaji, 
kusaidia uondoaji shida na tiba 
njema.

Kwa mujibu wa mtaalamu 
huyo, wanaendelea kutoa 
mafunzo kwa watumishi, ikiwa-
mo kuwafadhili watoa huduma 
kupata mafunzo.

Pia, anataja mkakati wa She-
ria na Sera ya Bima ya Afya kwa 
wote, ikiwamo kupambana na 
magonjwa yasiyokauambukiza.

Cathetrine anaeleza la 
muhimu, kuhamasisha jamii 
iache tabia ya kula vyakula bila 
ya kufanya mazoezi, huku seri-
kali ikiwa na mkakati mwingine 
wa kuongeza bajeti katika sekta 
ya afya, ikiboresha  ushirikiano 
na wadau wa afya ndani na nje 
ya nchi.

Katibu Mkuu wa Wizara ya Afya, Profesa Abel Makubi. PICHA: MTANDAO

Zanzibar yadumisha rekodi ya 
dunia, idadi ya maambukizi 
ikikaribia sifuri

Hospitali Shinyanga 
ipo shida kutibu wenye 
ulemavu kusikia

Ukurasa 14

zi ifikapo mwaka 2025,  kwa 
wastani kutoka vifo vya vizazi 
250 vya sasa hadi 100, kwa kila 
watu 100,000.

Cathetrine anasema, pia wa-
meendelea kuboresha miun-
dombinu hata kwa mama an-
apojifungua  na kupata tatizo, 
anapata huduma na mtoto, pia 
anaendelea kulindwa kuwa hai 
na salama.

KUPUNGUZA VIFO
Mtaalamu huyo anaeleza 

kwamba, katika kupunguza vifo 
vya watoto wachanga, kuna 
mpango umewekwa kuanzia 
mwaka jana hadi 2025, ikiwa ni 
sehemu ya kuwanusuru.

Anaeleza mkakati mwingine, 
unagusa kupunguza vifo vya wa-
toto chini chini ya miaka mitano, 
kutoka vifo 50 hadi watoto 38.

Catherine anataja mkakati 
mwingine unalenga kupunguza 
mimba za utotoni kwa wasi-
chana, kutoka asilimia 50, lengo 
ni kudhibiti vifo vya watoto na 

kibingwa hadi ngazi ya kila kata.
“Tunapenda kila eneo tunata-

ka huduma ziwe zinatolewa, to-
fauti kuendana na changamoto 
zilizopo,” anasema.

 Mtaalamu huyo anataja Mpan-
go Mkakati wa Sekta ya Afya ul-
ioanza kutekelezwa mwaka jana 
na kwisha 2026, unadhamiria ku-
waweka wadau wa afya pamoja 
katika utoaji huduma.

Anataja mkakati mwingine, 
namna huduma ya mama na 
mtoto kupunguza vifo vya uza-

• 

Ukurasa 12
Ukurasa 13

Mganga Mfawidhi: Hospitali Shinyanga 
ipo shida kutibu wenye ulemavu kusikia

Ninachoki-
omba kwa 
watu hawa 
wenye ul-
emavu, wa-
napokuja 
kupatiwa 
matibabu 
hospitalini 
hapa waje na 
wakalimani 
wao, pamoja 
na vielelezo 
ya utambul-
isho wao, ili 
iwe virahisi 
kupata mael-
ezo yao na 
kuwapatia 
tiba stahiki.

Sehemu ya Hospitali ya Rufani Shinyanga. PICHA ZOTE: MTANDAO

Kaimu Mganga Mfawidhi wa 
Hospitali ya Rufani Mkoa wa 
Shinyanga, Dk. Luzila John. 

Na Marco Maduhu, SHINYANGA

W
ATU wenye ulemavu 
wa kusikia (viziwi) 
na kuongea (bubu), 
wamekuwa waki-

kabiliwa na changamoto nyingi 
katika kupata huduma za kijamii, 
zikiwamo za afya, wanashindwa 
kuwasiliana vyema na wahusika 
kwa kutoelewana lugha.

Hospitali ya Rufani Mkoa wa 
Shinyanga, nayo inakabiliwa na 
ukosefu wa wataalamu wa lugha 
za alama, wanaopaswa kufanya 
kazi ya kutasfiri kwa wagonjwa 
wenye ulemavu wa kusikia na 
kuongea, ili madaktari na wau-
guzi watambue ugonjwa unao-
wasumbua na kuwapatia tiba sa-
hihi.

Kaimu Mganga Mfawidhi wa 
Hospitali ya Rufani Mkoa Shin-
yanga, Dk. Luzila John, anasema 
hawana mkalimani wa lugha za 
alama, hata kuwapa shida kwe-
nye utoaji huduma ya matibabu 
kwa wenye ulemavu wa kusikia na 
kuongeza sababu ya ukosefu wa 
mawasiliano.

Anasema wanapopata wag-
onjwa wenye ulemavu wa kusikia 
na kuongea hospitalini hapo, 
huwa wanapata tabu ya kuchukua 
taarifa zao kujua namna wana-
sumbuliwa na tatizo gani na kua-
mua kutumia lugha ya ishara, hata 
wakawapatia matibabu kwa ku-
tumia uzoefu.

“Tunapata shida sana ya kutoa 
matibabu kwa watu wenye ulema-
vu wanapofika kupatiwa matibabu 
katika Hospitali ya Rufani mkoani 
Shinyanga, lakini watumishi wetu 

huwa wanajitahidi kuelewana nao 
hivyo hivyo kwa kutumia ishara 
na kuwapatia tiba.

“Ninachokiomba kwa watu 
hawa wenye ulemavu, wanapoku-
ja kupatiwa matibabu hospitalini 
hapa waje na wakalimani wao, 
pamoja na vielelezo ya utambu-
lisho wao, ili iwe virahisi kupata 
maelezo yao na kuwapatia tiba sta-
hiki,” anaongeza Dk. John.

Anaeleza kuwa kama kuna 
uwezekano wa taasisi au ma-
shirika, ambayo yanajihusiha na 
wenye ulemavu wafike hospitalini 
hapo na kutoa elimu ya lugha za 
alama kwa watumishi, ili waitam-
bue lugha hiyo walau hata kidogo 
na kuwasaidia kutoa tiba sahihi 
kwa watu wenye ulemavu.

OFISA USTAWI JAMII
Ofisa Ustawi wa Jamii katika 

Hospitali ya Rufani Shinyanga, 
Prisla Mushi anayehusika na 
mapokezi ya wagonjwa hospital-
ini hapo, anasema wanapotaka 
wagonjwa wenye ulemavu wa 
kusikia na kuongea, hushindwa 
kuelewana nao, kwa kuchukua 
taarifa zao za ugonjwa na kuzi-
wasilisha kwa daktari.

Anasema kwa kutofahamu 
lugha za alama, huwa wanajari-
bu kuwasiliana nao kwa ishara, 
pamoja na kuwaandikia kwenye 
karatasi kwa wanaojua kusoma na 
huwajibu, hata kupata taarifa zao, 
lakini wasiojua kusoma ndiyo hu-
baki na changamoto wakashind-
wa kuelewana.

“Mgonjwa yeyote akija hospta-
lini hapa, lazima aanze kufikia 
kwetu kitengo cha mapokezi na 

ulemavu wa kuongea, hata 
wakati wanafika hatua kugad-
habika wakafanya fujo hospital-
ini, sababu kuu ni pale inakuwa 
vigumu kupata taarifa zao kubaini 
ugonjwa unaomsumbua. Hapo in-
abidi apatikane mkalimani anaye-
wasaidia.

Anasema katika kipindi cha ny-
uma kati ya mwaka 2013 na 2014, 
baadhi ya watumishi hospitalini 
hapo walipatiwa elimu ya lugha 
za alama na walikuwa msaada 
mkubwa kwa wagonjwa wenye 
ulemavu, lakini sasa wote hao 
hawapo, hivyo anaomba elimu 
itolew kila wakati hata kuwawez-
esha kutoa tiba stahiki kwa wenye 
ulemavu.

MTAALAMU LUGHA
Kambuli Pius, ni mtaalamu 

wa lugha za alama mkoani Shin-
yanga, anayesema mkoani humo 
wanaojua lugha hizo ni wachache, 
isipokuwa zaidi kwenye shule ju-
muishi na mara nyingi, yeye ndiyo 
huwa wanamtumia sana kutoa 
uainishi huo wa lugha za alama 
kwa wenye ulemavu.

Anataja sehemu wanakopata 
changamoto, ni eneo la huduma 
za afya, kwa sababu wauguzi na 
madaktari whawana uelewa wa  
kutosha kuhusu lugha ya alama, 
hata wanaposhindwa kuelewana 
na mgonjwa, huwa wanamuita 
kwenda kusaidia ukalimani wa 
lugha.

“Wataalamu wa lugha za alama 
wapo wachache sana Shinyanga, 
mfano mimi huwa nahudumu ka-
ribia mkoa mzima. Ndiyo maana 
hivi karibuni natarajia kuanzisha 
kituo cha kutoa mafunzo ya lugha 
za alama kwa watu wote, wakiwa-
mo watumishi wa serikali.

 “Wataalamu wa kukalimani 
lugha za alama tukiwa wengi 
mkoani hapa, pamoja na watumi-
shi wa serikali kuijua lugha hii, ita-
saidia kwa kiasi kikubwa watu we-
nye ulemavu kupata mahitaji yao 
muhimu, kwa sababu hakutakuwa 
na kizuizi tena cha mawasiliano,” 
anaongeza Pius.

KUTOKA SHIVYAWATA
Mwenyekiti wa Shirikisho la 

Vyama vya Watu Wenye Ulema-
vu Tanzania mkoani Shinyanga 
(SHIVYAWATA) Richard Mpongo, 
anakiri wenye ulemavu hasa 
wa kusikia (viziwi) na kuongea 
(bubu), wamekuwa wakipata shi-
da ya kupata huduma za afya, ku-
tokana na kushindwa kuelewana 
lugha na watumishi.

“Ili kuelewana na mtu mwenye 
ulemavu wa kusikia au kuongea, 
inahitaji upate walau hata kidogo 
mafunzo ya lugha za alama, tofau-
ti na hapo kuelewana ni vigumu,” 
anasema Mpongo.

Anaiomba serikali iwapeleke 
wataalamu wa kukalimani lugha 
za alama kwenye huduma hizo 
za kiafya, maeneo anayoyasema 
ni muhimu sana katika kuokoa 
afya zao, ili wanapoenda kupati-
wa matibabu wapate kuelewana 
na wataalamu na kupata tiba sa-
hihi.

kuchukua taarifa zao zote ndipo 
aende kwa daktari kupata matib-
abu. Sasa wanapokuja wagonjwa 
wenye ulemavu wa kusikia na 
kuongea, huwa tunapata shida 
sana ya mawasiliano, kwa sababu 
hatukujua lugha za alama.

 “Kitu ambacho huwa tunaki-
fanya ni kuwasiliana nao kwa 
ishara na kupata taarifa zao. 
Kwa wale ambao wanajua ku-
soma, huwa hatupati shida sana, 
tatizo kubwa ni wale ambao ha-
wana elimu na wakati mwingine 
huwa tunashindwa kabisa kuele-
wana na kushindwa kuwatibu,” 
anaeleza.

Kwa mujibu wa Mushi, kuna 
wakati wanashindwa hata kue-
lewana na mgonjwa mwenye 

• SHIVYAWAYA wakiri ni kundi linalotaabika zaidi

AFYA

MAADHIMISHO SIKU YA MALARIA

Zanzibar yadumisha rekodi ya dunia,
idadi ya maambukizi ikikaribia sifuri

• Inatiwa doa na wasafiri wake; Lengo mwakani ibaki historia

AFYA

Ofisa Mfuatiliaji wa Wagonjwa wa Malaria, Faki Mlekwa Faki, akimhudumia mgonjwa wa malaria, 
Mwanaidi Rashidi, katika kijiji cha Ghana, Wilaya ya Kati Unguja. PICHA: RAHMA SULEIMAN

Wapo wasa-
firi wa-
naotumia 
bandari zi-
sizo rasmi 
kusafiri ku-
toka Unguja 
kwenda Tan-
zania Bara, 
baadhi yao 
hukutwa na 
maambukizi 
ya ugonjwa 
huo.

Na Rahma Suleiman, ZANZIBAR

Z
ANZIBAR ni kati ya mae-
neo duniani yaliyofaniki-
wa kwa kiasi kikubwa ku-
punguza maambukizi ya 

malaria. Wastani wa watu 100 wa-
naopimwa vimelea vyake haizidi 
mtu mmoja anayekutwa nao.

Waziri wa Afya Nassor Ahmed 
Mazrui, anatahadharisha, ahueni 
hiyo haimaanishi ugonjwa ume-
malizwa Zanzibar, ikiwamo 
maambukizi kutoka kwa wasa-
firi.

Juzi April 25, dunia imeadhimi-
sha Siku ya Malaria Duniani, huku 
Zanzibar kimtaifa kukitajwa kupo 
katika hali nzuri. Takwimu za Wiz-
ara ya Afya  kwa miaka 10 sasa 
zinaonyesha tatizo la malaria liko 
chini ya asilimia moja.

Waziri Mazrui anasema, tak-
wimu za mwaka jana zinaonyesha 
wagonjwa 6096 walioripotiwa na 
kuthibitishwa kuuugua malaria. 
Katika hilo, anarejea wastani wa 
kijinsia,wanawake walikuwa 2,377 
(39%) na wanaume 3719 (61%). 
Mgawanyo huo katika tafsiri ya 
kawaida, kinamama walikuwa 
theluthi moja, huku kinababa ni 
theluthi mbili.

Pia, kutoka jumla hiyo kuu, 
watoto waliogua na wana umri 
chini ya miaka mitano walikuwa 
549, ambao ni sawa na asilimia 
tisa.

HALI YA WASAFIRI 
Mazrui anasema, ugonjwa 

huo kwa wasafiri wa ndani kati 
ya Unguja na Dar es Saalam na 
mikoa ya Tanzania Bara, bado ni 
changamoto inayohitaji msaada 
mkubwa, hasa ikizingatiwa Zan-
zibar ina bandari nyingi zisizo 
rasmi. 

“Wapo wasafiri wanaotumia 
bandari zisizo rasmi kusafiri kuto-
ka Unguja kwenda Tanzania Bara, 
baadhi yao hukutwa na maam-
bukizi ya ugonjwa huo,” anasema 
Waziri Mazrui.

Anafafanua takwimu za wiza-
rani kwake zinaonyesha kati ya 
wagonjwa 6,096 walioripotiwa 
mwaka jana, wapo 4,145 sawa na 
asilimia 68 wana historia ya kusa-
firi nje katika maeneo tofauti ya 
Tanzania Bara. 

Waziri Mazrui anasema, mwaka 
jana kulikuwapo vifo vinne vitoka-
navyo na malaria, huku akitamka 
lengo la mwaka ujao ni kufuta ka-
bisa maambukizi hayo.

Kwa mujibu wa mwongozo wa 
Shirika la Afya Duniani (WHO), 
Zanzibar ni miongoni mwa mae-
neo yanayokaribia kutokomzea 
malaria kwa wakazi wake.

“Ugonjwa wa malaria unaam-
bukizwa kutoka mtu mmoja hadi 
mwingine baada ya kusamba-
zwa na mbu,” anaeleza waziri, 
anayetaja kaulimbiu ya mwaka 
huu ni: “Ewe msafiri, chukua ta-
hadhari Zanzibar ibaki bila ya 
‘Malaria Zero’ malaria inaanza na 
mimi.”

 
WILAYA ZENYE USUGU 
Meneja Programu wa Kumaliza 

Malaria kutoka Kitengo cha ma-
laria Zanzibar, Muhammed Ali 
Abdallah, anasema taarifa zinao-
nyesha Wilaya za Magharibi ‘A’na 
‘B, pia Wilaya Kati  Unguja, ndizo 
zinazoongoza kuripoti wagonjwa 
wengi zaidi. 

“Hii inaamanisha kuwa maam-
bukizi ya ugonjwa huu bado ya-
naendelea ndani ya wilaya hizi. 
Kwa mnasaba huu, wizara imo 
katika matayarisho ya kuende-
sha zoezi la upigaji dawa shehia 
zote za wilaya hizo kwa urata-
tibu utakaotolewa na wataalamu,” 
anasema.

Anasema Wizara ya Afya kupitia 
Kitengo cha Malaria, inaendelea 
kusisitiza matumizi ya mikakati ya 
kupambana na malaria, ikinyesha 
mafanikio makubwa.

Pia, anasitiza matumizi ya vy-
andarua vilivyotiwa dawa; tiba 
sahihi yenye dawa mchanganyiko; 
kushiriki upigaji dawa majum-
bani katika maeneo maalum; na 
kusimamia usafi wa mazingira, 
lengo ni kuondosha mazalia ya 
mbu na kuwatumia Wahudumu 
wa Afya ya Jamii Ngazi ya Shehia 
(CHV).

“Katika kuhakikisha mikakati hii 
inafanikiwa Wizara ya Afya kwa 
mwaka 2021 kupitia vituo vya afya 
180, imegawa bila ya malipo jumla 
ya vyandarua 165,140 kwa mama 
ya wajawazito, watoto mwenye 
umri miezi tisa na wanajamii ku-

toka Shehia zote 383 za Unguja na 
Pemba,” anasema.

KAMPENI ZINAVYOENDE-
LEA

Meneja Progamu Abdallah, ana-
fafanua kuwapo vyandarua vilivy-
otiwa dawa 727,872 vilivyotolewa 
katika shehia 335 za Unguja na 
Pemba, kisaidia kujikinga dhidi ya 
malaria.

Taarifa za utafiti kutoka Wiazra 
ya Afya, kuhusu uelewa na hu-
duma za malaria mwaka 2021, ul-
ionyesha matumizi ya vyandarua 
kwa jamii yameongezeka kutoka 
asilimia 73 za mwaka 2020 hadi 
asilimia 85 mwaka 2021.

Pia, utafiti unafafanua kati ya 
nyumba 49,235 zilizoorozedhesh-
wa mafanikio, zipo 46,313 sawa 
na asilimia 94.1 zilipigwa dawa za 
kuua mbu wa malaria na wizara  
inaendelea kupiga dawa katika 
maeneo yanayoripotowa  kuwapo 
wagonjwa wengi yenye sura ya 
mlipuko.

Inaelezwa, kuanzia Januari 
hadi mwezi huu, nyumba 18,697 
(95.9%) kati ya 19,359 zilizolengwa 
kutoka Shehia 37 za Unguja na 
Pemba, zimepigwa dawa ya kuua 
mbu wa malaria.

Safia Muhammed, Ofisa Uchun-
guzi wa Vimelia vya Malaria, ana-
dem wana vifaa vya upimaji wa 
malaria katika Bandari ya Malindi 
Unguja na viwanja vya ndege, zi-
nazowawezesha wasafiri kupima 
vimelea, hata wakadhibiti maam-
bukizi mapya.

 
Anafafanua: “Suala la kupima 

malaria kwa wasafiri ni hiyari, 
hivyo wasafiri huhamasishwa 
wapime na kwa mwaka 2021 wasa-
firi 11 waligundulika kuwa na ma-
laria baada ya kupimwa.”

Safia ansema, maambukizi ya-
mehama kutoka Kwa watoto umri 
chini ya miaka, kwa sababu bado ni 
wanufaika wa vyandarua.

Juma Hassan Mcha, ni Mdhibiti 
Mbu katika Kitengo cha Kudhibiti 
Malaria, anasema baada ya kuwe-
po malalamiko kuhusu dawa ya 
kuulia mbu majumbani iliyokuwa 
ikitumika kuwa na athari kwa 
jamii iliwemo uwasho, sasa im-
ebadilisha.

 
ANAYOSHUHDIA TABIBU
Mganga katika Kituo cha Afya, 

Kianga, wilaya ya Magharib ‘A’  
Unguja, Dk. Salma Muhammed 
Hemed, anasema kuna jumla wag-
onjwa 1500 waliopimwa malaria 
mwaka  jana, kati yao  23 waligun-
dulika kuwa nayo, 20 walikuwa 
wasafiri watokao Unguja kwenda 
Tanzania Bara.

Anasema kituoni hapo wanak-
inga na tiba ya malaria ikiwamo 
matumizi ya dawa kwa mgonjwa 
wa malaria na utoaji vyandarua 
kwa watoto na mama wajawa-
zito, ili kujikinga na ugonjwa 
huo.

Daktari wa Hospitali ya Kivunge 
Wilaya ya Kaskazini Unguja, Juma 
Ali Makame, anasema elimu wa-
nayoitoa kituoni kuhusu malaria 
memesadia kupunguza  wag-
onjwa kituoni hapo.

Anafafanuia kuwa, wametoka 
wagonjwa 546 waliopimwa mwezi 
Januari mwaka huu, hadi walikut-
wa na malaria na kupatiwa mat-
ibabu; Febuari walipimwa  watu 
330 na 12 walikutwa na malaria; 
huku mwezi Machi wagonjwa tisa 
walikutwa na malariam kati ya 317 
waliopimwa.

“Tukilinganisha na tulipotoka 
hii idadi ya wagonjwa wa malaria 
ni ndogo sana kwa hospitali yetu 
hii ya wilaya, kwa sababu elimu ya 
afya ya kujikinga na malaria im-
esaidia sana kupunguza idadi ya 
wagonjwa hao,” anasema.

Mkuu wa Kituo cha Afya Ki-
dimni, Wilaya ya Kati Unguja, Dk. 
Rajab Haji Rajab, anasema kituo 
hapo wanaibua wagonjwa wengi 
wa malaria, akidokeza mwezi huu 
ukobakiza siku  mbili kumalizika, 
wamewaibua wagonjwa watatu 
wa malaria,wote  wasafiri.

Faki Mlekwa Faki, ni Ofisa Mfua-
tiliaji wa Wagonjwa wa Malaria 
Wilaya ya Kati Unguja, anasema 
anawafuatilia wagonjwa wote wa-
naofika hospitali na kugundulika 
malaria, pia akiwatibu hata ma-
jumban, ili kudhibiti maambukizi 
yasiendelee.

Anasema, ni aina ya mfumo ul-
iorahisisha kuwajua wanaougua, 
hata wakawafuatilia.

Ujasiri wa kiuchumi anaoenda nao 
Rais Samia, wajibu aungwe mkono
Na Mwandishi Wetu

W
AKATI umefika ili 
utalii wetu upanuke 
zaidi, tunahitaji ja-
siri wa kusimamia, 

tena si kwa kutoa majibu mepesi, 
mbele ya taasisi inayohitaji ma-
jaibu huru. 

Kwa zama iliyopo sasa, tena 
kwa kwa utitiri ulioko wa vyom-
bo vya habari mitandao ya ma-
wasiliano ilyozagaa kushindwa 
kutangaza vivutio vyetu, hapo 
kuna mapungufu makubwa. 

Ni busara tukaangalia tuna-
koelelea, kabla ya kutoa majibu 
mepesi. Ni lazima tufikirishe akili 
zetu kwanza. 

Naongea huku nikitanguliza 
maslahi mapana ya vijana wote 
wa Tanzania waliojiajiri kupitia 
utalii na biashara ya huduma 
(tourism and hospitality) nawap-
enda na kuwaheshimu mno, ila 
niwaambie uhalisia ulivyo, kuna 
mahali tulichelewa sana. 

Hivi karibuni nilisoma kupi-
tia blogu moja ya habari wakati 
nikiwa kwenye basi linalosafiri 
kuelekea mkoa mwingine. Nili-
kutana na habari ya kushangaza 
ikihoji: “nani mwenye hatimi-
liki na filamu ya Tanzania Royal 
Tour”? Nilicheka sana, hata kum-
bukumbu zikanivuta nyuma 
hadithi tajwa ya ‘Sikuelewa ya 
Majaliwa.’ 

Nikajiuliza kama Watanzania 
tutaanza kuhangaika kwenye 
vitu vidogo kama mirabaha ya 
‘Tanzania Royal Tour’, tutakuwa 
taifa mfu. Nani ambaye hakum-
buki shida waliyopata wadau 
wa utalii katika kipindi cha 
UVIKO-19? 

Ikajulikana, mamia ya wafan-
yakazi walipoteza ajira, nchi ili-
poteza mapato, wafanyabiashara 
walipata hasara na sekta ya utalii 
iliyumba. Hiyo imenifikirisha 
sana kwamba kuna wanasiasa 
wanaopinga na hawana ‘kesho 
yao’. Pia, ninaona kuwapo wa-
binafsi wasiopenda kuona taifa 
linasonga mbele kupitia utalii. 

Nikamkumbuka Rais Paul Kag-
ame, kimoyomoyo na uwekezaji 
wa utalii pale nchini kwake 
Rwanda, nikisema binafsi “ama 
kweli kwenye miti hapana wa-
jenzi, kumejaa wakata mkaa 
watupu.” 

Rais Kagame mwaka 2018, 
baada ya kuingia mkataba na 
klabu ya soka ya Arsenal ya Uin-
gereza kuhusu utalii wa Rwanda, 
aliona hiyo haitoshi, akaamua 
kuwekeza na klabu ya PSG ya 
Ufaransa kwa ajili kutangaza 
utaliiwa nchi yake. 

Kwanini tutafute majibu me-
pesi kwa ajili ya utalii wetu? Lipo 
tatizo mahali kwa kipindi cha 
miaka mitano nyuma iliyopita, 
katika nchi yetu mahusiano ya 
kidiplomasia yaliyumba, tishio la 
Uviko - 19 lilipoteza nuru ya taifa 
hili kupitia utalii. 

Kupitia Uwekezaji wa Rais Kag-
ame kuutangaza utalii wa nchi 
yake, rafiki yangu mmoja aliwahi 

Rais Samia Suluhu Hassan, katika mandhari tofauti ya sinema Royal Tour, inayotangaza utalii 
wa nchi. PICHA ZOTE: MTANDAO

kuniuliza swali “hivi Rwanda 
kuna kivutio gani kikubwa cha 
kushawishi hadi waende kui-
tangaza Rwanda, kwenye jezi 
ya klabu kubwa kama PSG, timu 
anayocheza Lionel Messi, mtu 
maarufu ulimwenguni? Wana 
vitu gani ambavyo Tanzania ha-
tuna hadi waende kufanya pro-
mosheni kubwa kama hii?

Huenda maswali hayo ya nam-
na hii yalikuwa kichwani kwa 
Rais Samia, kwa awamu hii ya 
sita ni faraja kwetu sisi Watanza-
nia kuamua kutumia muda wake 
na nafasi ya kutangaza vivutio 
vya nchi. Hili si jambo la mch-
ezo! 

Rais ameona tukiendelea ku-
fanya mchezo tutaachwa mbali 
bora atoke na kutangaza utalii 
wetu kuwavutia wawekezaji 
watu kama kina Rihanna, JayZ, 
Beyonce, David Beckham, Jeff 
Benzo na Ellon Musk, watu 
ambao wakija Tanzania, du-
nia itaangalia na itapata mvuto 
kuijua nchi ipo sehemu gani na 
kuzifahamu fursa zilizopo hapa. 

Shughuli za utalii zinaendana 
sana na utamaduni, pamoja na 
sanaa yetu. Hivi vitu vimeshika-
na na ndiyo maana Rais Samia, 
amevibeba vyote kwa pamoja. 

Kazi kwao kwa wadau wa utal-
ii, sanaa na wasanii kushirikiana 
kuhakikisha jambo hilo linafani-
kiwa. Alilolifanya Rais Samia, ni 
wazo linaloleta matokeo chanya.

Rais ametupatia promsheni ya 
kutosha tuboreshe huduma kwa 
wateja wetu na ziwe na viwango. 
Jukumu letu ni kulinda jina letu 
juu ya utalii husika. 

Narudi tena kuuambia umma 
ukae kusikia, kila nchi ina vivu-
tio vya vyake vya utalii na ina 
namna yake ya kutangaza vivuti-
io na huduma za utalii iliyo nayo. 

Tunaweza kujiuliza, nchi jirani 
ilipoanza kutumia jina la Mlima 
Kilimanjaro na kuutangaza 
kuwa ni mali yao, tatizo lilikuwa 
ni Rais Samia? Mtu atagundua 
jibu ni hapana na tulikuwa nyu-
ma kwenye kuitangaza nchi yetu 
hasa kwenye utalii. 

Rais anapofanya sinema ya 
‘Royal Tour’ anabeba vitu vingi, 
vijana watapata ajira wanazoz-
ililia. ‘Royal Tour’ hiyo itakuza 
uchumi wa nchi kwa kuongeza 
watalii na hela za kigeni zi-
taongezeka na huduma za ki-
jamii zitaongezeka. 

Kama Watanzania na wadau 
wa utalii, tunapaswa kumuom-
bea na kumtia nguvu Rais wetu 
kwa jitihada anazofanya juu ya 
kuinua taifa letu. 

Tanzania, nchii yenye utitiri 
wa vivutio, hifadhi na mbuga za 
wanyama mbalimbali kushind-
wa kusonga mbele kiuchumi, 
haiwezekani hata kidogo! Madi-
ni yapo lakini yana ukomo, utalii 
upo leo kesho na hata milele. 
Niseme, Mnyonge mnyongeni, 
lakini haki yake mpeni. 

• Kalamu ya Billal Saadat; 
Kazi Iendelee, Mama Yuko 
Kazini.

Kama Wa-
tanzania na 
wadau wa 
utalii, tuna-
paswa ku-
muombea na 
kumtia ngu-
vu Rais wetu 
kwa jitihada 
anazofanya 
juu ya kuin-
ua taifa letu. 

MAKALA MAALUM

HABARI DODOMA

Watoto 495,156 kufikiwa 
kuchanjwa chanjo polio 

Na Augusta Njoji, DODOMA

WAZIRI wa Katiba na Sheria, 
Dk. Damas Ndumbaro, amese-
ma serikali inao nia ya dhati ya 
kuendelea kuchukua hatua za  
kisera, kisheria na kiutawala 
kukuza na kulinda haki za bin-
adamu.

Dk. Ndumbaro alisema hayo 
jana kwenye kikao cha 71 cha 
Kamisheni ya Afrika ya Haki za 
Binadamu na Watu kilichofanyi-
ka kwa njia ya mtandao huku 
kwa mara ya kwanza lugha ya 
Kiswahili ikitumika sambamba 
na lugha zingine kama lugha ya 
kazi.

Alisema Rais Samia Suluhu 

Hassan amelipa kipaumbele su-
ala la kulinda na kukuza haki za 
binadamu na haki za watu katika 
utekelezaji wa shughuli za seri-
kali yake.

Dk. Ndumbaro alisema janga 
la UVIKO-19 limeathiri haki za 
uchumi na za kijamii za wa-
nanchi na kuwa serikali imezin-
gatia haki za binadamu na watu 
kwa upana wake wakati wa 
kuandaa mikakati ya kupamba-
na na janga hilo.

Hata hivyo, alisema serikali 
ilipata Sh. trilioni 1.3 za ufadhili 
kwa ajili ya kukabiliana na atha-
ri za UVIKO-19 kutoka Shirika 
la Fedha la Kimataifa (IMF) 
mwaka 2021 ambazo zilitumika 

kununua dawa na maeneo am-
bayo yaliathirika zaidi na janga 
hilo kama vituo vya afya, shule, 
mabweni kuchimba visima vya 
maji na kuimarisha programu za 
kuinua uchumi kwa kuzingatia 
makundi maalum hususani vi-
jana, wanawake na watu wenye 
ulemavu.

Aidha, Dk. Ndumbaro alisema 
katika kutekeleza wajibu wa 
kukuza na kulinda haki za watu, 
serikali imekuwa ikiongozwa na 
misingi ya utawala wa sheria na 
utawala bora.

“Pia majadiliano na ushiriki 
wa wadau yamekuwa yaki-
fanyika katika kukuza haki za 
kiraia na kisiasa. Katika kukuza 

uhuru wa maoni na haki ya 
kupata taarifa, tozo za kusajili 
runinga za mitandao na maga-
zeti na runinga za mitandao zi-
lizokuwa zimefungwa kwa uki-
ukwaji wa kanuni za utangazaji 
zilifunguliwa,”alisema.

Kuhusu haki ya kushiriki 
kwenye masuala ya kisiasa, Dk. 
Ndumbaro alisema Rais Samia 
amekuwa mstari wa mbele ku-
jenga uhusiano mzuri na vyama 
vyote vya siasa vikiwamo vya 
upinzani.

Alisema Serikali ina hes-
himu misingi ya demokrasia na 
uhuru wa watu, hivyo kume-
kuwa na jitihada za makusudi za  
kukuza haki za kiraia na za ki-

siasa. 
“Katika kuhakikisha wa-

toto wa kike wanapata fursa 
za masomo, serikali ilipitisha 
Waraka wa Elimu Na. 2 wa No-
vemba 24, 2021 kuruhusu watoto 
walioachishwa masomo kwa 
sababu mbalimbali ikiwamo ya 
kupata mimba kurudi kwenye 
mfumo rasmi wa elimu baada ya 
kujifungua,”alisema.

Kuhusu matumizi ya kiswahili, 
DK. Ndumbaro alisema lugha ya 
Kiswahili imekuwa na mchango 
katika kuhakikisha nchi inakuwa 
na amani na utulivu, mazingira 
ambayo yanawezesha wananchi 
kuendelea kunufaika na haki zao 
za msingi.

Ndumbaro atoa msimamo kuhusu serikali Kulinda haki za binadamu  

Na Augusta Njoji, 
DODOMA

W
ATOTO 479,156 
wenye umri 
chini ya miaka 
mitano kutoka 

katika halmashauri zote nane 
za mkoa wa Dodoma, wa-
natarajiwa kufikiwa kupatiwa 
chanjo ya matone ya ugonjwa 
wa kupooza (polio).

Mratibu wa Chanjo Mkoa 
wa Dodoma, Francis Bujiku, 
alisema hayo jana alipokuwa 
akizungumza na waandi-
shi wa habari kuhusiana na 
kampeni ya chanjo hiyo kwa 

ngazi ya mkoa huku akibaini-
sha kwamba mkoa umepokea 
dozi 551,029  za chanjo hiyo.

“Wilaya ya Bahi imetenge-
wa dozi 65,022 na kuwafikia 
watoto 56,541, Chamwino 
imepelekewa dozi 93,696 na 
kuwafikia watoto 81,474 huku 
Chemba imepewa dozi 65,726 
na imepanga kuwafikia wa-
toto 57,153 wakati Dodoma 
Jiji imepewa dozi 88,832 za 
chanjo na kuwafikia watoto 
77,245,” alisema Bujiku.

Alisema   Kondoa DC ime-
pewa dozi 55,657 za chanjo na 
inatarajia kuwafikia watoto 
48,397, Kondoa TC imepele-

kewa dozi 12,876 za chanjo 
na kuchanja watoto 11,196, 
Kongwa DC   ina dozi 87,337 
na watawafikia watoto 75,945 
wakati Mpwapwa DC   inata-
rajia kuwafikia watoto 71,205 
huku ikipelekewa dozi za 
chanjo 81,886.

Mratibu huyo alisema tayari 
chanjo zimekwishasamba-
zwa katika halmashauri zote 
na vituo vitakavyohusika na 
uhifadhi wa chanjo wakati wa 
utoaji wa chanjo. 

Kwa mujibu wa Bujiku, 
Mkoa wa Dodoma umepanga 
kuwa na timu za uchanjaji 
1,151 ambazo zitapita nyumba 

kwa nyumba kuanzia leo hadi 
Mei Mosi mwaka huu.

Aliomba wananchi wa 
mkoa wa Dodoma kushiriki 
katika kampeni hiyo muhimu 
kitaifa kwa ajili ya kuwakinga 
watoto wenye umri chini ya 
miaka mitano dhidi ya polio 
na kwamba lengo la kampeni 
ni kuongeza uelewa kwa wa-
najamii kuhusu faida za chan-
jo ya polio.

“Katika mkoa wa Dodoma 
kiwango cha utoaji wa chanjo 
mbalimbali kwa watoto chini 
ya miaka mitano mpaka sasa 
umefikia lengo la asilimia 
102,” alisema.

UNESCO yawezesha 
sensa watu kidijitali
Na Renatha Msungu, DODOMA

SHIRIKA la Umoja wa Mataifa 
linaloshughulikia masuala ya watoto 
(UNICEF) limetoa vishkwambi 830 
kwa serikali, kwa ajili ya utekelezaji  
wa Sensa ya Watu na Makazi ilio-
pangwa kufanyika Agosti 23, mwaka 
huu.

Akizungumza jijini hapa, Kamisaa 
wa Sensa ya Watu na Makazi na Spi-
ka wa Bunge Mstaafu, Anne Makinda, 
alisema hii ni mara ya kwanza Tan-
zania inaendesha shughuli hiyo kwa 
njia ya kidigitali ikiwemo matumizi 
ya vifaa vya kisasa.

“UNICEF wametuokoa. Unaweza 
usione umuhimu wa vishikwambi 
hivi lakini tunashukuru sana kwa 
sababu tumepanga kufanya sensa ya 
kidigitali ambayo haitatumia ma-
karatasi,” alisema Makinda.

Mtakwimu Mkuu wa Serikali, Dk. 
Albina Chuwa, alisema  sensa ya 
mwaka huu itafanyika kidigitali kwa 
mara ya kwanza na  haitotumia ma-
karatasi hivyo itatumia vishikwambi 
katika kukusanya na kutunza taarifa.

Kutokana na hilo aliwapongeza wa-
dau hao kwa kuiunga mkono serikali 
na kuwahamasisha wadau wengine 
kujitokeza kwa wingi kuungana na 
serikali ili kuhakikisha inafanyika 
kwa njia ya kisasa na ufanisi wa hali 
ya juu.

“Sensa inaenda kufanyika kidigi-
tali ambayo haitatumia makaratasi. 
Matumizi ya vishikwambi ni muhimu 
kwa sababu yatarahisisha kazi ya 
ukusanyaji taarifa na kufanya Tan-
zania kuingia katika orodha ya nchi 
chache ambazo zinatumia teknolojia 
hiyo,” alisema Dk. Chuwa

Naye Mwakilishi wa Mtakwimu 
Mkuu wa Serikali ya Zanzibar, Ab-
dulmajid Jecha, alisema dunia sasa 
imebadilika kwa kuanza kufanya 
mambo yake kidigitali na  Tanzania 
haina budi kubadilka ili  kuelekea 
huko.

Alisema duniani kote ukusanyaji 
wa taarifa na takwimu  za vitu mbal-
imbali  zimeanza kufanyika kwa 
kutumia njia za kidigitali ikiwamo 
matumizi ya  vishikwambi  na wame-
fanikiwa 

Mwakilishi wa UNICEF Tanzania, 
Dk. Shalini Bahunguna, aliipongeza 
serikali kwa dhamira yake ya 
kutekeleza sensa ya watu na makazi 
kidigitali ikiwemo kuwataka watan-
zania kuwa tayari kushiriki sensa 
hiyo. 

Alisema sensa ni muhimu kwa taifa 
katika kupanga na kutekeleza miradi 
mbalimbali ya maendeleo kwa manu-
faa ya wananchi na taifa kwa ujumla.

Baadhi ya wabunge wakilia baada ya kuona  jeneza lenye mwili wa aliyekuwa mbunge wa viti maalumu Mkoa 
wa Rukwa, Irene Ndyamkama, lilipofikishwa viwanja vya Bunge kwa ajili ya wabunge kuaga Bungeni jijini Do-
doma jana. PICHA: IBRAHIM JOSEPH

HABARI MBEYA

Waliokosa mikopo vyuo 
vikuu wakumbukwa
Na Nebart Msokwa, MBEYA

W
ANAFUNZI wa 
vyuo vikuu wa-
naoshindwa kue-
ndelea na maso-

mo kwa kushindwa kulipa ada 
kutokana na kukosa mikopo, 
wamepata neema baada ya 
mdau wa maendeleo wa mkoa 
wa Mbeya, Ndele Mwaselela 
kuzindua mfuko maalumu wa  
kuwasaidia kutimiza ndoto 
zao.

Mwaselela alizindua juzi 
mfuko huo ujulikanao kwa 
jina la Ndele Mwaselela Edu-
cation Scholarship na alianza 
kuwalipia ada wanafunzi 
sita wanaosoma katika Chuo 
Kikuu Kishiriki cha Katoliki 
Mbeya (CUCoM).

Alisema aliamua kuwasaid-
ia wanafunzi hao baada ya 
kupokea maombi maalumu 
kutoka kwa viongozi wa chuo 
hicho kutokana na ongezeko 
la wanafunzi wanaoacha mas-

omo kutokana na kushindwa 
kulipa ada baada ya kukosa 
mikopo kutoka Bodi ya 
Mikopo kwa Wanafunzi wa 
Elimu ya Juu (HESLB).

Mwaselela ambaye ni 
mmiliki wa Shule za Patrick 
Mission ya Dar es Salaam na 
Paradise Mission ya Mbeya, 
alisema atatumia sehemu ya 
mapato yake kuwasomesha 
wanafunzi hao ili kufanikisha 
ndoto zao.

Alisema lengo lake ni ku-
unga mkono juhudi za serikali 
katika kuhakikisha vijana wa-
nasoma na kwamba mbali na 
wanafunzi wa vyuo vikuu pia 
amekuwa akisaidia wanafunzi 
wa ngazi zingine za chini.

“Nimeamua kuanza na wa-
nafunzi hawa sita baada ya 
kujiridhisha kwamba uon-
gozi wa chuo hiki umetumia 
mifumo sahihi ya kuwapata. 
Kwa  leo ( juzi) naanza kwa 
kulipa Sh. milioni sita na Julai 
nitalipa tena zingine ili watoto 

hawa wasome vizuri,” alisema 
Mwaselela.

Alisema kabla ya kuanza 
kuwasomesha wanafunzi hao, 
alikuwa ameshasomesha wa-
nafuni wengine zaidi ya 500 
katika ngazi mbalimbali waki-
wamo 15 katika Chuo Kikuu 
cha Dar es salaam.

Mkuu wa CUCoM, Prof. 
Romuald Haule, alisema 
waliamua kumwomba mdau 
huyo kuwasaidia kutokana na 
kuelemewa na wanafunzi wal-
iokuwa wanaacha masomo 
kwa sababu ya kukosa ada.

Alisema baadhi ya wa-
nafunzi wamekuwa wakilazi-
mika kuacha chuo kabisa na 
wengine walikuwa wanaahiri-
sha miaka ya masomo ili 
wakatafute ada jambo ambalo 
alisema limekuwa kero kwa 
wanafunzi hao pamoja na 
uongozi wa chuo.

Alisema kutokana na kero 
hiyo watumishi wa chuo 
waliamua kutumia fedha zao 

kwa  kuchangishana ili kuwali-
pia ada wanafunzi ambao wa-
likuwa wako hatarini kuacha 
masomo na baada ya idadi 
kuongezeka, waliamua kuan-
za kutafuta wadau.

“Kwa mwaka huu pekee, 
zaidi ya wanafunzi 40 wame-
omba kuahirisha mwaka kwa 
sababu walikosa mikopo na 
hawana ndugu wenye uw-
ezo wa kuwasaidia kulipa. 
Kwa  hiyo tunashukuru kwa 
kukubali ombi letu,” alisema 
Prof. Haule. Mkuu wa CUCoM, 
Askofu Mkuu Gervas Nyai-
songa, alimshukuru Mwase-
lela kwa kuanzisha mfuko huo 
kuwa kwa sasa tatizo la wa-
nafunzi kukosa mikopo lime-
kuwa kubwa nchini.

Aliwaomba wadau wengine 
kusaidia wanafunzi hao kwa 
madai kuwa wanafunzi wengi 
wamekuwa wakifaulu vizuri 
na kuchaguliwa kujiunga na 
vyuo lakini wanaacha kwa 
sababu ya kukosa ada.

Wananchi walia kupanda kwa bei za bidhaa
Na Nebart Msokwa, MBEYA

BAADHI ya wananchi mkoani 
Mbeya wamelalamikia ongezeko 
la bei za bidhaa mbalimbali ziki-
wamo zile ambazo bidhaa hazi-
kustahili kutokana na kuzalishwa 
ndani ya nchi na hazina uhusiano 
na kupanda kwa bei ya mafuta.

Wananchi hao walitoa malala-
miko hayo juzi wakati wa ziara ya 
Kamati ya Ulinzi na Usalama ya 
Mkoa wa Mbeya kukagua ujenzi 
wa shule mpya ya sekondari ya 
Kata ya Iziwa jijini Mbeya ambayo 
inajengwa kwa zaidi ya Sh. mil-
ioni 600.

Kwa mujibu wa wananchi hao, 
kwa sasa hata mboga za majani 

ambazo zinazalishwa na wakuli-
ma wa kawaida, zimepanda bei 
hali ambayo walisema imeanza 
kuwakatisha tamaa.

Mmoja wa wananchi hao, Elia 
Tuyagaje, alisema kupanda kwa 
bei hizo kumesababisha hali ya 
maisha kuwa ngumu tofauti na 
ilivyokuwa miezi michache iliyo-
pita, hivyo akaiomba serikali iwa-
saidie kudhibiti hali hiyo.

Alisema kwa sasa vifaa vya 
ujenzi bei yake ni kubwa na im-
esababisha baadhi ya watu kusi-
mama ujenzi huku akiainisha vi-
faa ambavyo bei imepanda zaidi 
kuwa ni nondo na saruji.

“Tuachane na bei ya bidhaa zi-
nazotoka nje ya nchi ambazo tu-

nasema zinasababisha na vita vya 
Ukrine na Russia lakini sasa mpa-
ka mboga tunazolima wenyewe 
zimepanda. Mchicha tunalima 
wenyewe lakini bei juu,” alisema 
Tuyagaje.

Naye Subira Mwalongo alisema 
bei ya unga wa nganio ambao hu-
tumika kutengenezea maandazi 
na mafuta ya kupikia zimepanda 
kuliko kawaida hali ambayo in-
awafanya wapandishe bei ya 
chakula wanachopika tofauti na 
ilivyokuwa awali.

Alisema awali mfuko wa unga 
huo wenye uzito wa kilo 50, wa-
likuwa wananunua kati ya Sh. 
25,000 na 30,000 lakini kwa sasa 
wananunua Sh. 48,000 mpaka 

50,000 huku bei ya mafuta 
ya kupikia ikiwa imefikia Sh. 
140,000 kwa ndoo ya lita 20.

Alisema kutokana na tatizo hilo 
la kupanda kwa bei ya bidhaa 
baadhi ya wananchi watashind-
wa kumudu gharama za maisha 
na wengine watashuka   kiuchu-
mi.

“Uchumi wetu umekuwa mgu-
mu sana kipindi hiki na visingizio 
vimekuwa vingi. Hatuelewi uhu-
siano uliopo kati ya kupanda kwa 
bei ya mafuta yanayotoka nje ya 
nchi na maisha yetu ya kawaida. 
Tunakuomba Mkuu wa Mkoa 
mtusaidie kushughulikia hili,” 
alisema Mwalongo. 

Akijibu malalamiko hayo, 

Mkuu wa Wilaya ya Mbeya, 
Dk. Rashid Chuachua, alisema  
wa sasa wanatekeleza maagizo 
ya Waziri Mkuu ya kutembe-
lea masoko ya mazao mbalimbali  
ili kujua uhalisia wa bei ya  bid-
haa.

Alisema halmashauri zote za 
mkoa zinaendelea kuwasilisha 
taarifa za hali ya bei ya bidhaa 
kwa mkuu wa mkoa na kwamba 
baada ya kazi hiyo, wataanza ku-
washughulikia wanaopandisha 
bei holela.

Dk. Chuachua aisema serikali 
itawachukulia hatua wafanya-
biashara wote watakaobainika 
kuwa wanapandisha bei ya bid-
haa bila kufuata utaratibu.

Watakiwa 
kuandika habari  
kuhusu jamii 
Na Nebart Msokwa, MBEYA

MKUU wa Mkoa wa Mbeya, 
Juma Homera, amewataka wandi-
shi wa habari kuandika habari za 
kuisaidia jamii kiafya ikiwamo 
kuacha kutumia bidhaa ambazo 
zina madhara vikiwamo vipodozi 
na bidhaa za tumbaku.
Homera alitoa ushauri huo jana 

jijini hapa alipokuwa anafungua 
kikao kazi cha Mamlaka ya Dawa 
na Vifaa Tiba (TMDA) na waha-
riri wa vyombo mbalimbali vya 
habari ambacho kinafanyika kwa 
siku mbili.
Alisema wandishi wa habari 

wana jukumu kubwa la kuandika 
habari za kuwaelimisha wananchi 
ili waachane na matumizi ya 
bidhaa hizo badala ya kuandika 
habari baada ya madhara ya bid-
haa hizo kutokea kwa wananchi.
Homera alisema vyombo vya 

habari nchini vina msaada 
mkubwa kwenye jamii endapo 
vitatumika vizuri lakini vikitumika 
vibaya, vinaiharibu jamii.
“Nawashukuru sana TMDA kwa 

kuamua kutoa mafunzo haya kwa 
wandishi wa habari na wahariri. 
Naamini mafunzo haya yatasaidia 
kuwaimarisha waAndishi hawa 
ili waandike vizuri zaidi,” alisema 
Homera.
Aliwataka wandishi wa habari 

na wahariri wanaoshiriki mafunzo 
hayo kusikiliza kwa makini elimu 
inayotolewa ili wapate ujuzi 
utakaowasaidia kuandika habari 
hizo kwa usahihi.
Mkurugenzi Mkuu wa TMDA, 

Adam Fimbo, alisema katika 
mafunzo hayo waliwaalika waha-
riri wa vyombo vya habari vya 
mikoa ya Mbeya, Songwe, Rukwa 
na Njombe pamoja na wahariri 
kutoka mkoani Dar es Salaam.
Alisema lengo la mafunzo hayo 

ni kuwajengea uwezo wandi-
shi wa habari kuandika habari 
zinazohusiana na taasisi hiyo. 
Mbali na mafunzo hayo, alisema 
wako  wandishi wa habari ambao 
watapatiwa vyeti vya uandishi 
bora wa habari zinazohusiana na 
taasisi hiyo.

Mdau wa Maendeleo wa Mkoa wa Mbeya, Ndele Mwaselela (katikati), akionyesha hundi yenye thamani ya Sh. milioni sita am-
bayo aliukabidhi uongozi wa Chuo Kikuu Kishiriki cha Katoliki Mbeya (CUCoM) kwa ajili ya ada za wanafunzi sita waliokosa 
mkopo. Kushoto ni Makamu Mkuu wa Chuo Kikuu cha Mtakatifu Augustine (SAUT), Prof. Costa Mahalu na kulia ni Askofu Mkuu 
wa Kanisa katoliki Jimbo Kuu la Mbeya, Gervas Nyaisonga. PICHA: NEBART MSOKWA.

Bil. 67/-  kuimarisha afya, elimu 
Na Rahma Suleiman, 
ZANZIBAR

M
AKAMU wa Pili wa 
Rais wa Zanzibar, 
Hemed Suleiman Ab-
dullah, ameliomba 

Baraza la Wawakilishi kuidhini-
sha Sh. 67,368,924,250 kwa ajili 
ya matumizi ya ofisi yake kwa 
mwaka wa fedha 2022/2023.

Hemed alitoa rai hiyo jana 
wakati akisoma hotuba ya 
Makadirio ya Mapato na Matumi-
zi ya Afisi ya Makamu wa Pili 
wa Rais wa Zanzibar katika Ki-
kao cha Baraza la Wawakilishi, 
Chukwani nje ya mji wa Zanzibar. 

Alisema afisi yake kwa mwaka 

wa fedha 2022/23 imepangiwa 
kukusanya Sh.    92,826,495.

Katika hotuba hiyo alisema 
mipango ya serikali kwa mwaka 
ujao wa fedha ni kuboresha sekta 
mbalimbali zikiwamo afya, al-
imu, maji safi na salama na uwez-
eshaji wananchi kiuchumi.

Kuhusu uwezeshaji wananchi 
kiuchumi, Hemed alisema seri-
kali imeshaanzisha Wakala wa 
Uezeshaji Wananchi Kiuchumi 
Zanzibar na hatua hiyo itasababi-
sha   uratibu mzuri na wa uhaki-
ka katika kutekeleza azma hiyo. 

“Bila shaka uanzishwaji wa 
Wakala wa Uwezeshaji Wananchi 
Kiuchumi Zanzibar kuwezesha 
pamoja na mambo mengine 

masuala ya mafunzo na upa-
tikanaji wa mitaji na mikopo 
kwa wajasiriamali na wafanya-
biashara pamoja na upatikanaji 
wa masoko kwa bidhaa wanazo-
zalisha au huduma wanazotoa,” 
alisema.

Pia aisema Serikali ya Zanzibar 
inaendelea kushirikiana na wa-
dau mbalimbali wa maendeleo 
katika kutekeleza malengo iliyo-
jowekea na kuwashukuru wadau 
hao katika kuunga mkono shu-
ghuli za maendeleo nchini. 

Hemed alisema serikali itaen-
delea kuweka mazingira mazuri 
kwa mashirika ya kitaifa na ki-
mataifa ili yaendelee kufanya 
kazi kwa usalama na amani.

Aliwataka wafanyabishara kue-
ndelea kuuza bidhaa zao kwa bei 
nafuu kama zilivyoelekezwa na 
mamlaka za serikali ili kuwapa 
nafuu wananchi hasa katika kip-
indi hiki na kuzingatia ukusanyaji 
wa mapato pamoja na faida kwa 
wafanyabiashara.

Hata hivyo, alisema kupungua 
kwa maradhi ya UVICO - 19 du-
niani, Zanzibar imekuwa na ma-
badiliko ya kiuchumi kutokana 
na kuimarika zaidi kwa sekta za 
huduma.

Alisema baada ya kupunguza 
kwa maradhi hayo,   sekta za 
huduma zimeimarika na kufikia 
wastani wa asimimia 6.8  kutoka 
asilimia 1.0.

Pia alisema  mabadiliko ya 
ukuaji wa sekta za huduma yal-
itokana na kuimarika kwa shu-
ghuli za utalii, kuimarika kwa 
sekta ya fedha kufikia asilimia 9.9 
kutoka asilimia 2.1.

Alibainisha kwamba kufua-
tia kuimarika kwa shughuli 
za uwekezaji pia kulipelekea 
kuongezeka kwa Shughuli za 
ujenzi na kufikia asilimia 8.9 ku-
toka asilimia 6.5 ambapo sekta ya 
umeme na gesi kufikia asilimia 
8.0 kutoka asilimia 2.8.

Akizungumzia kuhusu uchumi 
wa Zanzibar, alisema  umeima-
rika na kufikia asilimia 5.1 mwaka 
2010 na mwaka 2022 unatarajia 
kufikia wastani wa asilimia 6.8. 

Mwenyekiti wa Taasisi ya Rehmat-Fi-Sabililah Trust of Zanzibar, Hajat Yasmin Alloo, akiwa katika picha ya 
pamoja na baadhi ya watoto baada ya kukabidhi hati maalumu na zawadi mbalimbali kwa watoto 1,220 wa 
Unguja na Pemba, waliofunga Swaumu, kusoma Quran tukufu, Darsa na kusali Taraweh katika mfungo wa 
Mwezi Mtukufu wa Ramadhani jana. Aliyekaa kwenye kiti ni Zehra Esmail Alloo (96) mmoja wa wanzilshi wa 
mfuko huo.  PICHA: MARTIN KABEMBA

Na Rahma Suleiman, ZANZIBAR

SERIKALI ya Zanzibar imesema maeneo 148 
ywa Unguja na Pemba yameathiriwa na mab-
adiliko yqa tabianchi.
Waziri wa Nchi Ofisi ya Makamu wa Kwanza 

wa Rais, Harusi Said Suleiman, aliyasema hayo 
wakati akijibu suali la la Mwakilishi wa Gando, 
Maryam Thani Juma, katika kikao cha Baraza 
la Wawakilishi.
Mwakilishi huyo alitaka kujua maeneo man-

gapi yameathiriwa na mabadiliko ya tabia  
nchi kwa Zanzibar.
Waziri Harusi alisema kwa Unguja ni maeneo 

123 na Pemba ni 25 na kati ya hayo, yamo 
ambayo yameshaanza kuchukuliwa hatua 
mbalimbali na yale ambayo yanategemewa 
kuchukuliwa hatua baada ya kipindi cha ba-
jeti.
Naye Mwakilishi wa Kojani, Hassan Hamad 

Omar, alitaka kujua katika kisiwa cha Kojani 
katika eneo la Kivuko, kuna mbuyu ambao ni 
hatarishi na bado hakuna hatua hazijachuku-
liwa, hivyo jambo hilo limefikia wapi.
Waziri Harusi alisema mbuyu ulioko Likoni 

Kojani wameshaenda kuukagua  na kuuona 
kweli unastahili kushughulikiwa.
Alisema katika ushughulikiaji wa mbuyu huo 

haujitaji kuondoshwa bali unahitaji kujengewa 
mazingira mazuri ili kuendelea kulinda mazin-
gira ya bahari katika eneo la Kojani.
Harusi alimthibitishia mwakilishi huyo kuwa 

wizara yake iko  katika hatua za mwisho ku-
jenga ukuta wenye ukubwa wa mita 100 kwa 
lengo la kuihifadhi ufukwe huo  na si kwa 
mbuyu pekee.
Miraji Khamis Mussa kutoka Jimbo la Chum-

buni, aliipongeza serikali kwa maeneo am-
bayo yalikuwa yanaleta mazingira mabaya 
yakiwemo Kiembesamaki, Mbweni, Mwanak-
werekwe na Shaurimoyo kwa ujenzi wa mi-
taro ya michirizi kwa ajili ya kuondoa maji na 
kupeleka pwani.
Hata hivyo, alitaka kujua kuna utafiti gani wa 

kimazingira uliosababisha kufanya jambo  hilo 
na baadaye kuonesha athari ambazo ardhi 
itakuwa kavu na ardhi kukosa maji kabisa.
Waziri Harous alisema serikali kabla ya ku-

fanya jambo lolote kwanza hufanya utafiti 
wa kina hivyo katika kuondosha maji katika 
maeneo hayo utafiti wa kutosha umefanyika 
na kuona kwamba yaliyoondoshwa na yata-
kayobaki hayatoendelea kuathiri shughuli za 
maendeleo ya wananchi.

Na Rahma Suleiman, ZANZIBAR

MAMLAKA ya Hali ya Hewa Tanza-
nia (TMA) imewataka wananchi ku-
chukua tahadhari hasa katika kipindi 
hiki cha mvua za masika zinazoende-
lea kunyesha ili kuepukana na majan-
ga ambayo yanaepukika.

Hayo yalisemwa jana na Mkuru-
genzi wa Mamalka hiyo Ofisi ya Zanzi-
bar, Muhammed Vuai, wakati akizun-
gumza na waandishi wa habari katika 
maonyesho ya miaka 58 ya Muungano 
katika viwanja vya Maisara, mjini Zan-
zibar.

Aliwata wananchi kufuatilia utabiri 
wa hali ya hamlaka hewa unaotolewa 
na mamlaka hiyo ili kuwa na taarifa za 

uhakika kuhusu hali ya hewa.
Vuai alisema tahadhari inatakiwa 

ichukuliwe na mifumo ya hali ya hewa 
inapoashiria kuwepo kwa mvua mam-
laka hiyo hutoa tahadhari mapema ili 
kulinda maisha ya watu na mali zao.

Alisema wanadhibiti taarifa zote za 
hali ya hewa na inatoa huduma katika 
taasisi mbalimbali zikiwamo usafiri 
wa anga, baharini,  masuala ya kilimo, 
madini na utalii.

“Huduma za hali ya hewa ni mtam-
buka katika kuhakikisha wanaokoa 
maisha ya watu na kukuza uchumi wa 
nchi,” alisema.

Vuai pia alisema mabadiliko ya tabi-
anchi yameathiri mabadiliko ya hali 
ya hewa ndiyo maana wakati mwing-

ine hutoa utabiri lakini kukawa na ma-
tokeo tofauti.

Aidha, aliwataka wananchi kufika 
katika maonyesho hayo ili kujifunza 
na kupata taarifa mbalimbali za mam-
laka ya hali ya hewa.

Akitembelea maonyesho hayo, 
Kamishna wa Jeshi la Polisi Zanzibar, 
Awadhi Haji Juma, alisema yamefana 
kutokana na kuimarika kwa hali ya ul-
inzi na usalama.

“Jeshi la Polisi litahkikisha linaima-
risha ulinzi na usalama muda wote, 
hivyo wananchi   wasiwe na hofu, 
waendelee na shughuli zao hasa ka-
tika kipindi hiki tunachoelekea cha 
Skukuu ya Iddi el Fitr,” alisema.

TMA yatoa tahadhari kuhusu masika 

Maeneo 148  
yaathiriwa 
na tabianchi

TANGAZO

MATANGAZO MCHANGANYIKO

TAHADHARI: Wasomaji wanatakiwa kuuliza na kuchukua ushauri sahihi kabla ya kutuma fedha au kuingia katika gharasma yoyote  kati yake na mtangazaji
THE GUARDIAN LIMITED hawatahusika kwa malipo au manunuzi yoyote kati ya muuzaji na mnunuaji kwa matangazo yaliyochapishwa katika gazeti hili.

Kwa Habari  Motomoto 

usikose Gazeti lako la 

Nipashe  kila siku

JAMHURI YA MUUNGANO WA TANZANIA
MAHAKAMA YA TANZANIA

Katika Mahakama ya Mwanzo ya CHAMWINO MJINI
Wilaya ya DODOMA MJINI

Kituo cha CHAMWINO MJINI    Mkoa DODOMA
Usimamizi wa mirathi Na 49/2022

Jina la Mdai:ENJO TUMAIN
Jina la Mdaiwa JEREMIA MAZENGO

KUITWA SHAURINI MDAIWA
(Kanuni ya 18 ya Kanuni za taratibu Madai Katika 

Mahakama za Mwanzo)

Kwa JEREMIA MAZENGOWA BIHAWANA K.K
Kwa kuwa Mdai ameleta madai yake kwamba (Eleza hapa 
habari za Madai) VYOMBO
Kwa hiyo unatakiwa kuhudhuria binafsi katika 
Mahakama hii ALHAMISI tarehe 3 Mwezi 05 Mwaka 2022 
Saa 08:30 asubuhi kwa mujibu wa madai hayo na kwa 
kuwa siku hiyo ni siku ya kusikilizwa shauri hili ni lazima 
kuleta shahidi/mashahidi wako na vielelezo vyote 
vinavyohusu shauri hili kwa ajili ya kujitetea.

ANGALIZO: Kama hautohudhuria siku iliyotajwa hapo juu 
na ikithibitika kuwa ulipokea hati ya kuitwa shaurini,Ma-
hakama inaweza kusikiliza shauri hili bila yaw ewe 
kuwepo
Hati hii imetolewa kwa Amri na Muhuri wa Mahakama hii 
leo tarehe 21 Mwezi 04 Mwaka 2022

                             
                                                                       

……………………………………………
HAKIMU

Russia yazuia gesi kwenda Poland, Bulgaria,
yadai kushikilia miji mingine minne Ukraine
LONDON, Uingereza

KAMPUNI ya nishati ya Rus-
sia, Gazprom imetoa taarifa kwa 
nchi za Poland na Bulgaria kuwa 
inasitisha kuzisambazia  nishati 
ya gesi kuanzia jana.

Taarifa kutoka kampuni ya 
gesi ya Poland (PGNiG) ilisema 
iliambiwa itasimamishiwa usam-
bazaji wa gesi kuanzia saa mbili 
za asubuhi ya jana, sawa na saa 
12 alfajiri kwa Afrika mashariki. 

Wizara ya nishati ya Bulgaria, 
pia  ilisema ilifahamishwa kwam-
ba usambazaji wa gesi utasit-
ishwa kuanzia Jumanne. 

Hatua hiyo imechukuliwa na 
Russia baada ya kutoa onyo kwa 
nchi zisizo rafiki lazima zianze 
kulipia gesi kwa sarafu ya rouble, 
vinginevyo itasimamisha usam-
bazaji.

NCHI ZOTE MBILI 
ZIMEKATAA KULIPA 
KWA NJIA HIYO. 

PGNiG hutegemea kampuni ya 
Gazprom kwa sehemu kubwa ya 
gesi yake inayoagizwa kutoka nje 
na ilinunua asilia 53 ya mafuta 
yake kutoka Russia katika robo 
ya kwanza ya mwana huu. 

Ilielezea usitishwaji huo wa 
usambazaji wa gesi kama ukiu-
kaji wa mkataba, na kuongeza 
kuwa kampuni itachukua hatua 
kurejesha upatikanaji tena wa 
nishati hiyo.  Bulgaria, ambayo 
hutegemea kampuni Gazprom 
kwa zaidi ya asilimia 90 ya gesi 
yake, ilisema imechukua hatua 
za kutafuta vyanzo mbadala.

Wizara ya nishati ya nchi hiyo 
alisema kuwa Bulgaria ilitekeleza 
majukumu yake chini ya mka-
taba na Gazprom  kwa kufanya 
malipo yote yanayohitajika. 

Iliongeza kuwa mfumo mpya 

wa malipo uliopendekezwa na 
Russia ni uvunjaji wa mkataba 
uliopo.

Kufuatia taarifa hizo, wizara 
ya hali ya hewa ya Poland ilise-
ma kuwa usambazaji wa nishati 
nchini humo uko salama. 

Waziri Anna Moskwa, alisema 
kuwa hakuna haja ya kuchukua 
gesi kutoka kwenye akiba itaku-
wa ni kuipunguza. 

Naibu Waziri wa mambo ya 
nje wa Poland, Marcin Przydacz, 
alisema nchi yake imekuwa ikiji-
andaa kwa uwezekano wa Russia 
kupunguza mauzo ya gesi kwa 
kutafuta wasambazaji wengine 
wa gesi. 

“Nina uhakika kwamba tut-
aweza kulishugulikia hili ,” ali-
iambia BBC. 

Aliongeza kuwa kusitishwa 
kwa usambazaji wa gesi kunao-
nyesha kuwa sio mshirika wa 
kuaminika katika aina yoyote ya 
biashara na akazitaka nchi ny-
ingine za Ulaya kama Ujerumani 
kuunga mkono marufuku ya 
kuagiza nishati kutoka Russia. 

Poland tayari ilikuwa inaji-
andaa kusitisha uagizaji wa gesi 
kutoka Russia ifikapo mwis-
honi mwa mwaka, wakati mka-
taba wake wa muda mrefu na 
Gazprom utakapomalizika.

PGNiG ilisema akiba yake ya 
gesi iliyopo chini ya ardhi im-
ejaa kwa takriban asilimia 80 na 
wakati kipindi cha majira ya joto 
kinakaribia, gesi itakayohitajika 
itakuwa ya kiwango cha chini.

Poland pia ina vyanzo mbada-
la vya usambazaji wa gesi inay-
otumia, ukiwemo mfumo wa 
gesi asilia (LNG) katika eneo la 
Swinoujscie.

Mei mosi bomba jipya gesi lin-
alounganisha na Lithuania pia 
litazinduliwa ambalo litaipatia 
Poland uwezo wa kupata gesi ku-

toka bomba la Lithuania la LNG. 
Bomba lingine jipya linalosa-

mbaza gesi kutoka Norway, lin-
alofahamika kama the “Baltic 
Pipe”, litaanza kutumiwa katika 
mwezi Oktoba. 

Linatarajiwa kuwa na uwezo 
kamili kufikia mwishoni mwa 
mwaka na linaweza kuchukua 
nafasi ya mauzo ya gesi kutoka 
Urusi. 

RUSSIA YADAI KUTEKA 
MIJI MINGINE

Kulingana na shirika la habari 
la Interfax la Russia, wanajeshi 
wake wamefanikiwa kupata 
udhibiti kamili wa eneo lote la 
mkoa wa Kherson, pamoja na se-
hemu za miji ya Kharkiv, Zapor-
izhzhia na Mykolaiv. 

Katika hotuba yake kwa taifa 
juzi, Rais wa Ukraine Volodymyr 
Zelensky, alikiri Warusi waliku-
wa wakijaribu kuweka nguvu ya 
udhibiti katika eneo lililotekwa. 

“Waliendelea kushambulia 
askari wetu karibu na Kharkiv, 
huko Donbas,” alisema. 

“Wanajaribu kuonyesha madai 
ya serikali mpya huko Kherson 
na sehemu ya eneo la Zapor-
izhzhia.” aliongeza

Kituo cha utawala cha kikanda 
cha Kherson, jiji la Kherson, ki-
litekwa katika siku za mwanzo 
za vita. Lakini Pentagon baadaye 
ilisema wanajeshi wa Russia 
walikuwa wamepoteza udhibiti 
wake. Kherson ndio eneo lenye 
idadi kubwa zaidi ya watu inay-
oshikiliwa na Urusi hadi sasa. 

Rais Putin alidai juzi kwamba 
mapigano huko Mariupol yam-
emalizika. Mji huo wa kimkakati 
wa bandari ya kusini umekumb-
wa na mashambulizi ya Urusi 
ambayo yaliwaacha wapiganaji 
wapatao 1,000 wa Ukraine wak-

Waumini wa 
Kikristo wa  
madhehebu ya Or-
thodox  wakishiriki 
ibada mbele ya 
kanisa takatifu la 
Virgin mjini Kyiv, 
ambalo limeathiri-
wa na masham-
bulizi ya Russia 
yanayoendelea  
nchini Ukraine. 
PICHA: REUTERS

iwa wamezingirwa.

MATAIFA YA ULAYA
KUPELEKA NDEGE VITA

Waziri wa Mambo ya Nje wa Uin-
gereza Liz Truss, alisema Uingereza 
na mataifa mengine yenye nguvu 
ya Magharibi yanapaswa kutoa 
ndege za kivita kwa Ukraine kama 
sehemu ya msaada wao wa kijeshi 
wa muda mrefu.

Katika hotuba yake aliyoitoa 
mjini London, alisema nchi za 

Magharibi zinapaswa kuwa tayari 
kutoa msaada kwa nchi hiyo.

Ukraine imeomba mara nyingi 
ndege za kivita, hasa zilizotumika 
zama za Usovieti ambazo maruba-
ni wao wanazifahamu. 

Washirika wa nchi za Magharibi 
wamesita kufika hatua hiyo kwa 
hofu ya kuichokoza Urusi.

Lakini wakati wanachama wa 
Nato wakiongeza uungaji mkono 
wao kwa Ukraine kwa silaha za 
masafa marefu, Truss alisema wa-
napaswa kwenda mbali zaidi.

HABARI MICHEZO

Na Cheji Bakari, TANGA

BAADA ya kuendelea ku-
poteza mechi ugenini, kikosi 
cha Coastal Union kimeendelea 
kujiimarisha ili kusaka ushindi 
katika mechi ya Ligi Kuu Bara 
dhidi ya Polisi Tanzania itakay-
ochezwa Mei 8, mwaka huu 
kwenye Uwanja wa CCM Mk-
wakwani jijini Tanga.

Msemaji wa Coastal Union, 
Miraji Wandi aliliambia gazeti 
hili wanatarajia kupata matokeo 
mazuri katika mechi hiyo ili 
kurejesha matumaini ya ku-
toshuka daraja.

Wandi alisema benchi la ufun-
di limeendelea kurekebisha ma-
kosa yaliyojitokeza katika mechi 
zilizopita na imani yao ni kuona 
wanautumia vyema uwanja wa 

nyumbani.
“Katika mechi ijayo dhidi ya 

Polisi Tanzania tutapambana 
kwa nguvu zote, tunatarajia 
kutimiza malengo ya kuvuna 
pointi tatu, lakini kama itatokea 
mengine basi ndio matokeo ya 
mchezo,” alisema Wandi.

Katika msimamo wa Ligi 
Kuu Bara, Coastal Union yenye 
pointi 21 iko katika nafasi ya 

14 ikifuatiwa na ‘Maafande’ wa 
Tanzania Prisons yenye alama 
19 na Mbeya Kwanza FC yenye 
alama 18 inaburuza mkia kwe-
nye ligi hiyo.

Tangu Juma Mgunda arejee 
katika benchi ya ufundi, timu 
hiyo imepoteza michezo yote 
iliyocheza dhidi ya mabingwa 
watetezi, Simba, Tanzania Pris-
ons FC na Mbeya Kwanza.

ATUPELE NJE BIASHARA 
IKIWAVAA MBEYA CITY
Shufaa Lyimo na Saada 
Akida

L
IGI Kuu Tanzania Bara 
inatarajia kuendelea leo 
kwa wenyejji Mbeya City 
kuwakaribisha Biashara 

United kutoka Musoma kwenye 
Uwanja wa CCM Sokoine jijini 
Mbeya.

Akizungumza na gazeti 
hili jana, Meneja wa Biashara 
United, Frank Wabare alisema 
timu yake itawakosa wachezaji 
wanne kutokana na sababu 
mbalimbali na aliwataja nyota 
hao watakaokosekana ni Atu-
pele Green, Deo Mafie, Salum 
Kipaga na Ibrahim Ndunguli.

“Ingawa tutawakosa 
wachezaji hao wanne, hai-

tatuathiri kwa sababu tulisajili 
wachezaji wengi wenye uw-
ezo wa kupambana na kuisaidia 
timu,” alisema Wabare.

Kiongozi huyo alisema mi-
kakati yao ni kupata pointi tatu 
muhimu kutoka katika mchezo 
huo ambao unatarajiwa kuwa 
mgumu na wenye ushindani.

“Morali ya kila mchezaji ipo 
vizuri kuhakisha tunapata ma-
tokeo ingawa tumekaa muda 
mrefu bila kucheza, mara ya 
mwisho tulicheza ilikuwa April 
6,” Wabare alisema.

Aliongeza wamejiandaa ku-
hakikisha wanapata matokeo 
chanya ili wapande hadi katika 
nafasi salama kwenye msimamo 
wa ligi hiyo inayoshirikisha timu 
16.

“Tunataka kujiimarisha ka-
tika msimamo, lengo letu ni ku-
maliza kwenye nafasi za juu na 
kujihakikisha kuendelea kush-
iriki Ligi Kuu ya NBC Tanzania  
Bara msimu ujao,” aliongeza Wa-
bare.

Naye Kocha Mkuu wa Mbeya 
City, Mathias Lule alisema 
wamejiandaa vizuri kubakiza 
pointi tatu nyumbani ili kujiima-
risha kwenye msimamo wa ligi.

Wakati Lule akusema hayo 
naye Kocha wa Biashara United, 
Vivier Bahati alisema wameji-
panga kuleta ushindani katika 
mchezo huo kwa kutafuta pointi 
muhimu ili kujiweka katika na-
fasi nzuri ya msimamo wa ligi.

“Biashara United ni timu 
nzuri, tuko nyumbani tutacheza 

kwa tahadhari kubwa na ku-
waheshimu kwa sababu ya kila 
moja tunahitaji pointi ili kufikia 
malengo yao ikiwemo kwetu 
tunahitaji kupambana tumalize 
msimu katika nafasi nne za juu 
ili msimu ujao tukashiriki Ki-
mataifa,” alisema Lule.

Vivier alisema: “Ligi imekuwa 
ngumu, tuna waheshimu Mbeya 
City tutacheza kwa tahadhari 
kubwa kwa sababu tunafuta 
pointi muhimu ili kufikia malen-
go yetu ya mwisho wa msimu 
tunakuwa miongoni mwa timu 
zitakazoshiri ligi.”

Ligi hiyo itaendelea tena ke-
sho kwa Geita Gold FC kuwavaa 
Azam FC kwenye Uwanja wa 
Shule ya Sekondari Nyankumbu 
uliopo mkoani Geita.

Coastal yaipania Polisi Tanzania

L

Na Shufaa Lyimo

KAMATI ya Utendaji ya 
Polisi Tanzania inatarajia 
kukutana hivi karibuni 
kwa ajili ya kujadili hati-
ma ya mchezaji wao, Said 
Makapu ambaye alitoroka 
kambini kwa madai ya 
kukasirika kutopangwa 
katika mechi ya Ligi Kuu 
Bara dhidi ya Simba, im-
efahamika.

Akizungumza na gazeti 
hili jana, Katibu Mkuu wa 
Polisi Tanzania, Michael 
Mtebene alisema tayari 
mchezaji huyo amerejea 
kambini lakini hakusafiri 
na kikosi cha timu hiyo 
kuelekea Mbeya mpaka 
tatizo lake la utovu wa 
nidhamu litakapotolewa 
uamuzi.

“Makapu yupo kambini, 
amerudi tangu April 22, 
mwaka huu na uongozi 
haujazungumza naye cho-
chote mpaka hapo kamati 
itakapokutana, hawezi ku-
ruhusiwa kusafiri wakati 
amekiuka kanuni na tara-
tibu za mkataba,” alisema 
Mtebene.

Katibu huyo alisema 
Makapu atachukuliwa 
hatua na lengo la kufanya 
hivyo ni kutoa fundisho 
kwa wengine wasifanye 
kosa la aina hiyo.

“Kamati itakutana na 
tutampa Makapu nafasi ya 
kujieleza kwa kumsikiliza 
halafu tutatoa uamuzi 
kwa kuzingatia taratibu 
za kinidhamu,” Mtebene 
alisema.

Aliongeza mshambu-
liaji, Adam adam atakuwa 
sehemu ya kikosi kitaka-
choikabili Tanzania Pris-
ons katika mechi itakay-
ochezwa Mei Mosi, mwaka 
huu baada ya kumaliza 
adhabu yake.

Naye Mwenyekiti wa 
timu hiyo, Charles Mkum-
bo, alisema Makapu ame-
fanya makosa  
hivyo lazima atawaji-
bishwa.

Mkumbo alisema suala la 
kupangwa au kutopangwa 
katika mechi yoyote lipo 
chini ya mwalimu, hivyo 
kufanya jambo ambalo 
halistahili ni makosa.

“Lazima awajibishwe 
kisheria tunatakiwa 
tumpe adhabu ambayo 
hawezi kurudia kufanya 
hivyo kwa mara nyingine 
hawezi kuishi anavyotaka 
yeye,alisema  Mkumbo.

Makapu 
akalia
kuti 
kavu 
Polisi

Ofisa Mtendaji Mkuu wa Bodi ya Ligi Tanzania (TPLB), Almasi Kasongo (kushoto), akimkabidhi kiungo wa zamani wa 
Simba na Yanga, Athumani Iddi (kulia), cheti cha Ukocha ngazi ya CAF Diploma D baada ya kuhitimu kozi hiyo hivi kar-
ibuni jijini Dar es Salaam. PICHA: MTANDAO

DONDOO ZA SOKA 
MAGAZETI YA ULAYA

MANCHESTER, England 

K
OCHA wa Manchester City, 
Pep Guardiola amesema 
bila umakini mkubwa nda-
ni ya dakika 90 kwa timu 

yake katika mchezo wa pili, hata-
waweza kutinga fainali ya Ligi ya 
Mabingwa Ulaya baada ya ushindi 
wao wa mabao 4-3 dhidi ya Real Ma-
drid, hapo juzi.

City walianza kwa kasi katika 
mchezo wa nusu fainali ya kwan-
za Jumanne, mabao ya Kevin de 
Bruyne na Gabriel Jesus yakiwawe-
ka mbele kwa 2-0 ndani ya dakika 
11. Kulikuwa na hisia inaweza kuwa 
zaidi, lakini kila wakati kikosi cha 
Guardiola kilipofunga bao, Madrid 
walirudisha.

Huku Casemiro akiwa na uweze-
kano wa kurejea Madrid, Guardiola 
alisisitiza City italazimika kuwa ka-
tika ubora wao ili kutinga fainali ya 

Mei huko jijini Paris.
“Bila kujali matokeo, ikiwa ni 2-0 

au 3-0 bado tungelazimika kwenda 
Bernabeu na kucheza vizuri. Tu-
kicheza kama tulivyocheza kipindi 
cha pili, hatutaweza kushinda,” 
alisema Guardiola mara baada ya 
mchezo huo kwenye Uwanja wa 
Etihad.

“Ikiwa tutacheza kama tu
livyocheza katika vipindi
 vingine, tutacheza. Tuna

taka kuwa pale ili kufanya
 maonyesho mazuri, hili ndi

lo ninalotaka kuwaambia 
wachezaji wangu wafanye

 - wasifikirie kitu kingine
 chochote.

“Nilipokuwa mwanasoka na ko-
cha, unapoenda Bernabeu lazima 
ufanye kama unavyojipenda au 
hakuna chaguo la kushinda. Lazima 
upitie hali hizi ili kushinda Ligi ya 

Mabingwa Ulaya.”
City walikuwa hatarini vivyo 

hivyo katika mchezo wa pili wa 
robo fainali, wakishikilia uongozi 
wa bao moja dhidi ya Atletico Ma-
drid kwenye Uwanja wa Wanda 
Metropolitano.

Kocha huyo mwenye umri wa 
miaka 51 alipata faraja kutokana na 
ukweli City walifanikiwa kuingia 
kwenye nafasi hiyo, lakini akakubali 
wanahitaji kutambua aina hizo za 
fursa huko Bernabeu.

“Tulifanya kila kitu kushinda na 
kwa ujasiri, kwa mpira, bila mpira, 
hivyo tunatakiwa kuwa makini sana 
kwenye mchezo wa pili.”

“Mpira ni mpira, matokeo ni ma-
tokeo, lakini jinsi tunavyofanya ni 
vya kipekee, hakuna anayeweza 
kusema uchezaji haukuwa mzuri, 
tunajua labda tunapaswa kuongeza 
kiwango ili tufike fainali, lakini 
mashindano haya yanadai hivyo.”

    Ni kutokana na kiwango ilichokionyesha 
katika mchezo wao dhidi...

GUARDIOLA AFUNGUKA
CITY INA KAZI KUBWA

ZISIKUPITE

PSG, MBAPPE KITAELEWEKA

KLABU ya Paris St-Germain ina matumaini 
mshambuliaji wake, Kylian Mbappe, ambaye 
amekuwa akihusishwa na Real Madrid, atasaini 
mkataba mpya baada ya mazungumzo yao na 
mama wa nyota huyo mwenye umri wa miaka 
23 wiki iliyopita. (Telegraph)

TCHOUAMENI ATAKIWA 

LIVERPOOL imefanya mawasiliano na kiungo 
wa Timu ya Taifa ya Ufaransa na Monaco, Au-
relien Tchouameni mwenye umri wa miaka 22. 
(Foot Mercato)

UNITED, DE GEA KUTETA

KLABU ya Manchester United inapanga ku-
zungumza na golikipa wa Hispania, David de 
Gea mwenye umri wa miaka 31 kuhusu mkataba 
mpya. (90 Min)

HALLER ANUKIA UNITED

MANCHESTER United huenda ikaangukia pia 
kwa nyota wa kimataifa wa Ivory Coast, Sebast-
ien Haller mwenye umri wa miaka 27. Msham-
buliaji huyo kwa sasa anacheza chini ya kocha 
ajaye wa United, Erik ten Hag pale Ajax. (Sun)

DE BEEK MAMBO SAFI

KIUNGO Donny van de Beek mwenye umri wa 
miaka 25, atapewa nafasi Manchester United 
msimu ujao na kocha Erik ten Hag. (Telegraph)

ASRNEAL YAMTAKA ABRAHAM

ARSENAL watahitaji kutoa kitita cha pauni 
milioni 67.7 ili kumsajili mshambuliaji wa Timu 
ya Taifa ya England, Tammy Abraham mwenye 
umri wa miaka 24 kutoka AS Roma. (Football 
London)

KOUNDE NJIA MOJA

MLINZI wa Timu ya Taifa ya Ufaransa, Jules 
Kounde anataka kuondoka Sevilla msimu wa 
joto na nyota huyo mwenye miaka 23 anaitaza-
ma kujiunga na Chelsea. (Times)

PIEPER KUTUA CHELSEA

CHELSEA inamfuatilia mlinzi wa Ujerumani, 
Amos Pieper mwenye umri wa miaka 24, am-
baye mkataba wake na Arminia Bielefeld una-
malizika mwishoni mwa msimu. (Mirror)

HOJBJERG AKARIBIA SPURS

NEWCASTLE inamtaka kiungo wa Tottenham 
na Timu ya Taifa ya Denmark, Pierre-Emile Ho-
jbjerg mwenye umri wa miaka 26. (Express)

LEWANDOWSKI NI BARCA

KUNA matumaini makubwa pale Barcelona 
ikampata mshambuliaji wa Poland, Robert Le-
wandowski mwenye umri wa miaka 33 akitokea 
Bayern Munich. (Sport)

MODRIC KUPEWA MKATABA

NYOTA wa kimataifa wa Croatia, Luka Modric 
mwenye umri wa miaka 36 anajiandaa kusaini 
mkataba mwingine mpya Real Madrid utaka-
omalizika mwakani. (Fabrizio Romano)



HABARI MICHEZO

22 Alhamisi Aprili 28, 2022

VINICIUS 
AMPA 
BENZEMA 
BALLON D’OR

MADRID, Hispania 

V
INICIUS Junior amesema mche-
zaji mwenzake, Karim Benzema 
anatashili kushinda tuzo ya Ballon 
d’Or kwa kiwango kizuri anachoki-

onyesha kwenye Ligi ya Mabingwa Ulaya.
Benzema kwa mara nyingine alikuwa 

kwenye kiwango kizuri kwa Real Madrid 
katika kichapo cha mabao 4-3 kutoka kwa 
Manchester City katika mchezo wa kwanza 
wa nusu fainali ya Ligi ya Mabingwa, aki-
funga bao kipindi cha kwanza na mkwaju 
wa penalti kipindi cha pili.

Akizungumza baada ya mchezo huo - 
ambapo pia alifunga bao zuri - Vinicius 
alisema anatumai Benzema atashinda Bal-
lon d’Or mwaka huu.

“Hakuna maneno ambayo yanaweza 
kuelezea jinsi Benzema anavyocheza. 
Anastahili Ballon d’Or,” alisema. “Natumain 
kaka yangu Benzema atashinda LaLiga, Ligi 
ya Mabingwa Ulaya na Ballon d’Or.”

Mchezaji huyo wa kimataifa wa Brazil pia 
alizungumzia kuhusu mchezo wenyewe, 
akisema hakufurahishwa na matokeo na 
Los Blancos wanapaswa kuimarika ‘katika 
kila eneo’ kabla ya mchezo wa pili wa wiki 
ijayo.

“Siwezi na sitawahi kufurahishwa na 
kushindwa. Tunapaswa kuimarika katika 
kila eneo kwa mchezo wa pili,” alisema.

MACHESTER, England 

PAUL Scholes anajuta ku-
weka hadharani mazung-
umzo ya faragha na Jesse 
Lingard na amesema ki-
ungo huyo “ametendewa 
vibaya sana” na Manches-
ter United.

Akizungumza baada ya 
United kuchapwa mabao 
3-1 na Arsenal Jumamosi 
iliyopita, Scholes alifichua 
Lingard alimwambia kwe-
nye chumba cha kubadil-
ishia nguo cha Mashetani 
Wekundu “ni balaa” na 
“fujo”.

Hicho kilikuwa ni kip-
igo cha nne mfululizo 

kwa United kwenye ligi 
ugenini, na kufanya kuwa 
na mbio zao mbaya zaidi 
tangu kupoteza mechi 
sita mfululizo kati ya De-
semba 1980 na 1981.

Akitafakari maoni yake 
katika joto la sasa, Scho-
les amekiri hakupaswa 
kufichua kile Lingard ali-
chomwambia.

Lingard alicheza da-
kika 13 za mwisho kwenye 
Uwanja wa Emirates ikiwa 
ni mechi yake ya 16 ya Ligi 
Kuu England msimu huu, 
ingawa ni mbili tu kati ya 
hizo ndizo ameanzishwa.

Mchezaji huyo mwenye 
umri wa miaka 29 am-

etumika mara 22 katika 
mashindano yote, jumla 
ya dakika 548 uwanjani 
- na wachezaji 19 wame-
cheza zaidi yake.

United inaripotiwa 
kumzuia Lingard kuji-
unga na Newcastle United 
au West Ham, ambako 
alifanikiwa kwa mkopo 
msimu uliopita, Januari 
na Scholes amekosoa 
jinsi klabu yake ya zamani 
inavyomshughulikia mhi-
timu huyo wa akademi 
yao.

“Nadhani Jesse amet-
endewa vibaya sana na 
klabu, kusema ukweli,” 
aliongeza Scholes. 

Scholes asikitika United
kutomtendea haki Lingard

SIMBA SC YAWEKA WAZI
HAKUNA ATAKAYEONDOKA
Na Adam Fungamwango

B
AADA ya nyota wake kuon-
yesha kiwango kizuri katika 
mashindano ya kimataifa 
ya Ligi ya Mabingwa Afrika, 

uongozi wa Simba umesema hakuna 
mchezaji atakayeondoka ambaye 
anahitajika katika kikosi cha hicho, 
imefahamika.

Akizungumza na gazetu
 hili jijini Dar es Salaam,
 Mwenyekiti wa Simba,

 Murtaza Mangungu
 alisema pia kibarua cha
 Kocha Mkuu, Franco Pa-

blo bado kiko salama
 licha ya kuodolewa kwe-
nye michuano ya Kombe
 la Shirikisho Afrika kwa
 penalti 4-3, dhidi ya Or-

lando Pirates Jumapili
 iliyopita nchini Afrika ya

 Kusini.

Mangungu ambaye alizungumzia 
mambo mbalimbali ya klabu hiyo, 
alisema Simba  imepokea ofa nyingi 

kutoka sehemu tofauti Afrika ikitaka 
huduma za wachezaji wao, lakini 
mambo yote yatazungumzwa na ku-
tolewa ufafanuzi baada ya msimu ya 
Ligi Kuu Tanzania Bara kumalizika.

“Kwa sasa klabu ya Simba ilipofikia 
hakuna mchezaji yoyote atakayetaki-
wa kubaki akaondoka, hivyo niwatoe 
wasiwasi wanachama na mashabiki 
wa Simba kuwa hakuna mchezaji 
yoyote tegemeo, ambaye klabu inam-
taka abaki kwa msimu ujao akaon-
doka,” alisema Mangungu.

Mwenyekiti huyo alisema wame-
kuwa wakiwaongeza mikataba wa-
chezaji ambao wanatakiwa kubaki 
katika klabu hiyo kila muda wa ku-
fanya hivyo unapofika na hutekeleza 
mchakato huo kimya kimya tofauti 
na timu nyingine zinavyofanya.

Kumekuwa na tetesi kuwa baa-
dhi ya wachezaji wa Simba, akiwamo 
Joash Onyango huenda akajiunga na 
Yanga.

“Kila kitu kina wakati wake, huu ni 
wakati wa mashindano, bado tuna 
Ligi Kuu na Kombe la FA, huwezi kwa 
sasa kuzungumzia kocha, mara wa-
chezaji, siyo kipindi chake. Kuhusu 
Pablo ni kweli hakufikia malengo tu-

liyompa, lakini tumefikia eneo zuri, 
ana mkataba wa Simba kwa sasa tu-
mejikita kwenye Ligi Kuu na Kombe 
la FA, hizi taarifa zinazoenezwa ana-
ondolewa si za kweli, kwa sababu 
mkataba wake bado upo,” alisema 
Mangungu.

Kiongozi huyo alisema baadhi ya 
wachezaji wao wanatakiwa nje ya 
nchi, lakini Simba imeanza kusa-
jili wachezaji wapya akiwamo winga 
mchachari wa US Gendamarie, Victo-
rien Adebayor.

“Tuna ofa na timu nyingi sana, hu-
wezi kucheza michuano hii mikubwa, 
hasa kwa timu nzuri kama ya Simba 
halafu wachezaji wako wakakosa ofa. 
Kwa hiyo zipo, na hata sisi wenyewe 
tuna wachezaji ambao tunawafuatilia 
ili kuwasaijili, lakini haya yote huu 
siyo wakati wake, niwaeleze tu wana-
chama na mashabiki wa Simba kuwa 
klabu hii ina viongozi wenye weledi 
mkubwa na kila kitu kitaenda sawa 
na watafurahi,” alisema mwenyekiti 
huyo.

Simba imerejesha nguvu zake ka-
tika kutetea taji la Ligi Kuu Tanzania 
Bara pamoja na Kombe la FA, ambalo 
wanalishikilia.

Na Saada Akida

VITA ya kuwania ubingwa wa Ligi 
Kuu ya Wanawake Tanzania msimu 
huu inaendelea leo kwa Mlandizi 
Queens kuwakaribisha Ilala Queens 
kwenye Uwanja wa Mabatini, 
mkoani Pwani.

Mechi nyingine ya ligi hiyo inayo-
shirikisha timu 12 itawakutanisha 
Oysterbay Girls dhidi ya Fountain 
Gate Princess kutoka jijini Dodoma.

Ligi hiyo itaendelea tena ke-
sho kwa mabingwa watetezi, Simba 
Queens kuwakaribisha Alliance 
Girls wakati TSC Queens kutoka ji-
jini Mwanza itawafuata JKT Queens 
kwenye Uwanja wa Meja Jenerali 
Mstaafu Isamuhyo.

The Tiger Queens yenyewe ita-
kuwa nyumbani kuvaana na Yanga 
Princess kwenye Uwanja wa Shule 
ya Kimataifa ya Braeburn ya jijini 
Arusha.  

Bingwa wa ligi hiyo ataiwakilisha 
Tanzania katika mashindano ya 
kimataifa ya kusaka tiketi ya kush-
iriki fainali za Klabu Bingwa Afrika 
kwa Wanawake Ukanda wa Afrika 
Mashariki na Kati.

Mlandizi 
Queens, 
Ilala 
dimbani

etumika mara 22 katika 
mashindano yote, jumla 
ya dakika 548 uwanjani 
- na wachezaji 19 wame-
cheza zaidi yake.

United inaripotiwa 
kumzuia Lingard kuji-
unga na Newcastle United 
au West Ham, ambako 
alifanikiwa kwa mkopo 
msimu uliopita, Januari 
na Scholes amekosoa 
jinsi klabu yake ya zamani 
inavyomshughulikia mhi-
timu huyo wa akademi 
yao.

“Nadhani Jesse amet-
endewa vibaya sana na 
klabu, kusema ukweli,” 
aliongeza Scholes. 

Scholes asikitika United
kutomtendea haki Lingard

Kiungo wa Azam FC, Mudathir Yahya (kulia), akiwania mpira dhidi ya Frank 
Domayo katika mazoezi ya timu hiyo inayojiandaa na mechi ya Ligi Kuu 
Tanzania Bara dhidi ya Geita Gold itakayochezwa kesho kwenye Uwanja 
wa Shule ya Sekondari Nyankumbu, mkoani Geita. PICHA: MTANDAO

Waziri Mkuu, Kasimu Majaliwa akiwasilisha makadirio ya mapato na 
matumizi ya Ofisi ya Waziri Mkuu kwa mwaka wa fedha 2022/23 
kwenye Kikao cha Bunge la Bajeti Bungeni jijini Dodoma jana ambapo 
aliomba Bunge kupitisha Sh. 148,892,553,000 kwa ajili  ya ofisi hiyo. 
PICHA: IBRAHIM JOSEPH

Adam Fungamwango na Shufaa Lyimo

W
AKATI mabosi wa Yanga 
wakitamba wamejipanga 
vyema kuhakikisha wana-
pata ushindi katika mechi ya 

dabi itakayochezwa keshokutwa, beki 
wa kulia wa timu hiyo, Djuma Shaaban, 
yuko katika hatihati ya kuukosa mtan-
ange huo kutokana na kuwa majeruhi.

Akizungumza na gazeti hili
 jijini Dar es Salaam jana, Ofisa

 Habari wa Yanga, Hassan
 Bumbuli alisema wachezaji 

wa timu hiyo wako kamili ku-
wavaa Simba na kila mmoja

 anatamani kukutana na wap-
inzani hao.

Bumbuli alisema benchi la ufundi 
la timu hiyo linaendelea kufanyia kazi 
makosa yaliyojitokeza katika mechi zi-
lizopita na pia kukiimarisha zaidi kikosi 
chao kwa sababu wanahitaji matokeo ya 
ushindi tu na si vinginevyo.

“Timu inaendelea na mazoezi yake 

   Yatamba iko kamili kutia chumvi kidonda 
cha watani zao huku Djuma...

UKURASA  22Vinicius ampa Benzema Ballon d’Or

Na Saada Akida 

HUKU ikiwa na maumivu ya 
kutolewa katika mashindano 
ya kimataifa, habari njema 
kwa mashabiki wa Simba ni 
kuhusu kurejea kwa nahodha 
na mshambuliaji wao, John 
Bocco atakayekuwa sehemu 
ya wachezaji watakaocheza 
mechi ya watani wa jadi hapo 
keshokutwa.

Simba watakuwa ugenini ka-
tika mechi hiyo ya mzunguko 
wa pili wa Ligi Kuu Tanzania 
Bara, itakayochezwa kwenye 
Uwanja wa Benjamin Mkapa 
jijini Dar es Salaam.

Mwenyekiti wa Simba, 
Murtaza Mangungu alisema 
timu yao inaendelea vyema na 
maandalizi kuelekea dabi hiyo 
ya Kariakoo, lakini hawana 
mpango wa  kumfuta kazi, 
Kocha Mkuu, Pablo Franco 
kufuatia timu hiyo kushind-
wa kufikia malengo yao ya 
kucheza hatua ya nusu fainali 
ya michuano ya Kombe la 
Shirikisho Afrika .

Mangungu alisema viongozi 
wa klabu hiyo wanafanya kazi 
kwa weledi na suala la kum-
futa kazi Pablo halipo kwa 
sasa kama ambavyo inazun-
gumzwa.

Alisema kocha huyo bado 
ana mkataba wa kukinoa 
kikosi cha Simba na wana-
hitaji kuendelea naye mpaka 
pale watakapofanya uamuzi 
mwingine tofauti.

“Hakuna taarifa yoyote ili-
yotolewa inayosema viongozi 
tutamfukuza kazi kocha kwa 

sababu hatukufikia malengo, 
Pablo bado ana mkataba na 
Simba ataendelea kuisuka timu 
yetu,  klabu yetu inaendeshwa 
kwa weledi mkubwa hali hiyo 
hatuwezi kujibu kila uzushi,” 
alisema Mangungu.

Alisema kochaa huyo anaen-
delea kukiimarisha kikosi 
chake kuelekea mchezo dhidi 
ya Yanga na anaamini ata-
hakikisha wanapata matokeo 
ya ushindi mkubwa.

“Mashabiki waendelee 
kuiunga mkono timu yao 
kila tunapocheza, tunaenda 
kucheza na Yanga, tunaimani 
ya kushinda kwa kishindo 
katika mchezo huo na suala 
la ubingwa kila mtu kwa sasa 
ashinde mechi zake,” alisema 
Mangungu.

Aliongeza mbio za ubingwa 
hazijafika mwisho na sasa 
wanaendelea kucheza mechi 
zao 11 zilizosalia za mzunguko 
wa pili.

“Kuhusu ubingwa hatujakata 
tamaa, ukiangalia hesabu zili-
vyo, Yanga wana pointi nyingi 
lakini sijui wana uhakika gani 
wa kushinda mechi zote wal-
izobakisha mzunguko wa pili, 
mwanzoni mwa msimu mambo 
yalikuwa magumu hasa kush-
iriki michuano ya kimataifa 
pamoja na ligi ya nyumbani,” 
alisema mwenyekiti huyo.

Aliongeza hali ya wachezaji 
imekuwa nzuri baada ya ma-
jeruhi wote kupona akiwamo 
Bocco ambaye ameanza ku-
fanya mazoezi magumu tayari 
kuwakabili Yanga hapo kesho-
kutwa.

Simba: Tutavunja mwiko

Yanga yaonyesha ramani ya ushindi

kwa ajili ya mchezo wetu huo tukiwa 
na matumaini ya kupata pointi tatu, kila 
mchezaji ana kiu na ari ya kuona tuna-
pata ushindi,” alisema Bumbuli.

Ofisa huyo amewaomba mashabiki 
wa timu hiyo wajitokeze kwa wingi kwa 
ajili ya kuwashangilia wachezaji wao 
ambao wameahidi kupambana na hati-
maye kufikia malengo.

Alisema wamejipanga kushinda 
mechi hiyo dhidi ya wapinzani wao am-
bao watakuwa wamerejea nyumbani 
kwa mara ya kwanza baada ya kutole-
wa katika mashindano ya kimataifa ya 
Kombe la Shirikisho Afrika na Orlando 
Pirates ya Afrika Kusini.

Alitamba Yanga imejiandaa kikamilifu 
‘kutia chumvi’ katika kidonda cha Simba 
ambayo ilitolewa katika michuano hiyo 
ya kimataifa kwa penalti baada ya ma-
tokeo ya jumla kuwa sare ya bao 1-1.

“Mazoezi yanakwenda vizuri, timu 
iko kambini Kigamboni, tuna majeruhi 
mmoja tu ambaye ni Djuma Shabaan 
aliyeumia kwenye mechi iliyopita dhidi 
ya Namungo, mpaka sasa yupo chini ya 
uangalizi wa madaktari na tutaangalia 
nini watasema kuhusiana na afya yake, 
kama majeraha yake ni makubwa, au ya 
kawaida tu na anaweza kucheza, “ alise-
ma Bumbuli.

Aliongeza licha ya kujipanga, wame-
jiandaa kukutana na upinzani kutoka 
kwa Simba kwa sababu hawatakubali 
kupoteza mchezo huo kirahisi.

“Tunawakaribisha kwenye ligi am-
bako kuna wafalme wake ambao ni sisi, 
watakuwa na kazi kubwa ya kuwatuliza 
mashabiki wao kwa sababu hawana kitu 
chochote kwa sasa. Utakuwa mchezo 
mzuri sana, watakuwa wamejiandaa 
vya kutosha kwa hiyo tunatakiwa tutoe 

burudani tucheze mchezo mzuri watu 
wafurahi. Lakini sisi tutakuwa tunacheza 
tukiwa na amani kwani tunaongoza kwa 
tofauti ya pointi nyingi, tupo kileleni na 
hatujapoteza, na tuko kwenye njia nzuri 
ya kuutwaa ubingwa, kwa hiyo hata 
tukipoteza mechi moja au mbili, hatuna 
wasiwasi sana wa kuupoteza ubingwa 
kutokana na pengo kubwa la pointi liloli-
weka,” Bumbuli alisema.

Simba mabingwa watetezi wa ligi hiyo 
watashuka dimbani wakiwa na mch-
ezo mmoja pungufu wakati watani zao,   
Yanga wenye pointi 54 ndio vinara.

Beki wa kulia wa Yanga,  Djuma Shaaban ambaye anatajwa yuko katika hatihati 
ya kuikosa mechi dhidi ya watani wa wa jadi, Simba itakayochezwa keshokutwa 
kutokana na kuwa majeruhi. PICHA: MTANDAO


